
Тоҷикистон Тоҷикистон 

Сафири Русия дар Душанбе 
Семён Григорев дар мулоқот 
бо Дилрабо Мансурӣ, муови-
ни сарвазири Тоҷикистон ба ӯ 
паёми раиси Шӯрои Федерат-
сия Валентина Матвиенкоро 
бо даъвати ширкат дар Анҷу-
мани занони Авруосиё дар 
Санкт-Петербург дод. 

Ҳамчунин, ҷонибҳо ҳам-
кориҳои ду кишвар дар соҳаи 
маориф ва фарҳангро баррасӣ 
кардаанд. 

Форуми занони Авруосиё 
таҳти раёсати Шӯрои Федерат-

сия дар се сол як маротиба бар-
гузор мешавад. Дар назар аст, 
ки рӯзҳои 18-20-уми сентябр 
дар шаҳри Санкт-Петербург 
ин форум баргузор гардад. Дар 
доираи он ҷаласаи “бистгонаи 
занон” ва аввалин форуми за-
нони кишварҳои узви БРИКС 
(давлатҳои узв - Русия, Чин, 
Бразилия, Ҳиндустон, Африқои 
Ҷанубӣ) доир мегардад.

Ёдовар мешавем, ки соли 
гузашта Дилрабо Мансурӣ ба 
ТОП-40 (40-гонаи беҳтарин)-и 
“Занони роҳбари Осиёи Мар-
казӣ” шомил шуд.

Дар шаҳри Душанбе зим-
ни ҳамоиши байналмилалӣ 
таҳти унвони «Роҳ ба сӯи Ти-
ён-Шон» масъалаҳои марбут 
ба роҳу нақлиёт баррасӣ шуд.

Дар он беш аз 300 намоян-
даи баландпояи мақомоти дав-
латии Осиёи Марказӣ, аъзои 
Иттиҳоди Аврупо, Созмони 
ҳамкории Шанхай, ЭСКАТО, 
ТРАСЕКА, Маркази байналми-
лалии дипломатияи нақлиётӣ, 
институтҳои байналмилалии 
молиявӣ, намояндагони кор-
пуси дипломатӣ, бахши хусусӣ 
ва ҷомеаи шаҳрвандӣ иштирок 

намуданд.
Дар ҷараёни конфронс ишти-

рокдорон ҳолат ва дурнамои 
рушди долонҳои байналмила-
лии нақлиётӣ ва ҳамлу нақли 
мултимодалӣ, рушди инфра-
сохтори роҳу нақлиёт, барои 
беҳтар намудани бехатарии 
ҳаркат дар роҳ: расидан ба ҳа-
дафҳои глобалӣ то соли 2030, 
тавсеаи робитаҳои нақлиётии 
давлатҳое, ки роҳи баромадан 
ба баҳр надоранд, ба бандарҳои 
баҳрии давлатҳои Осиё ва дигар 
масъалаҳои муҳими тақвияти 
ҳамкорӣ дар соҳаи роҳу нақли-
ётро баррасӣ намуданд.

ДАЪВАТИ ДИЛРАБО МАНСУРӢ 
БА САНКТ-ПЕТЕРБУРГ 

«РОЊ БА СӮИ ТИЁН-ШОН» - ЊАМОИШИ 
БАЙНАЛМИЛАЛӢ ДАР ПОЙТАХТ 

ЊАЙАТИ МУШОВАРА

Шариф ЊАМДАМПУР,
Сармуњаррир, 
раиси њайати мушовара

Усмон РАЊИМЗОДА, 
муовини сармуњаррир

Одил НОЗИР,
муњаррир

Талбак НАЗАРОВ,
раиси “Сандуқи хайрияи           
Тоҷикистон”, академик

Фарҳод РАҲИМӢ,
академик

Шералӣ КАБИР,
вазири саноат ва технологи-
яҳои нави Тоҷикистон

Саидмукаррам 
АБДУЛҚОДИРЗОДА,
раиси Шӯрои уламои Тоҷи-
кистон

Масъуди  МИРШОҲӢ,
раиси Бунёди Рӯдакӣ (Фа-
ронса) 

Қозидавлат ҚОИМДОДОВ,
сиёсатмадор

Адаш ИСТАД,
нависанда (Узбекистон)

Ҳафиз РАҲМОН,
адабиётшинос 

Иноят ИНОЯТОВ, 
ҳуқуқшинос

Умед СУЛТОНОВ,
сањифабанд

МУАССИС:
Њайати кормандони њафта-
нома

Њафтанома дар Вазорати 
фарњанги Љумњурии Тољи-
кистон тањти №0054/РЗ 
сабти ном шудааст.
Дар њафтанома матолибе 
низ ба нашр мерасанд, ки 
ба мавќеи идора мувофиќ 
нестанд. Барои дар дигар 
нашрияњо чоп намудани 
матолиб ва иќтибосњо аз 
«Тољикистон» зикри манбаъ 
њатмист. Њуќуќи муаллифии 
њамаи матолиби шумора 
ба идораи њафтаномаи 
«Тољикистон» тааллуќ 
доранд ва тибќи ќонунгузо-
рии Љумњурии Тољикистон ва 
байналмилалї њифз карда ме-
шаванд. Њафтанома аксњо ва 
маводњои љолибро аз шабакаи 
Интернет мавриди истифода 
ќарор медињад. Њафтано-
ма масъулияти маводњои 
интиќодї ва хусусияти 
таблиғотиро ба дўш надорад. 
Инчунин, ба мазмун ва санаду 
раќамњои маводи чопшуда 
муаллифон љавобгаранд.

ТЕЛЕФОНИ ИДОРА:
221-00-84, 
227-19-95
tojikiston@pressa.tj

ШУЪБАИ ЭЛОН ВА
РЕКЛАМА 
ш. Душанбе, хиёбони 
С. Шерозї 16
238-78-78, 44 640-99-88,
238-61-61
ads@rg.tj

ОБУНА ВА ФУРЎШИ 
РЎЗНОМАЊО 
918-66-82-64, 
221-41-11

ТЕЪДОДИ НАШР:
33 000 нусха.

САРИ САБЗ

Меҳрангез ГАСАНОВА, 
ҳунарпешаи театру
синамо

- Вақте командирамон рассом, наққош 
ва кундалнигор буданамро донист, бароям 
як утоқ ҷудо кард, то дар он ҷо карикату-
раи баъзе аскарони танбалу ноуҳдабароро 
тасвир кунам. Ин карикатураҳо қонунӣ 
буданд ва дар он таҳқир не, балки танз 
мекардем.

- Аз ҳамон карикатураҳои қонунии 
танзомез ҳоло ягонтояшро истифода бур-
дан имкон дорад? Ё “замона дигар гашту 
мо ҳам дигар гаштем” гуфта, услуби ко-
ратонро дигар кардед? 

- Зиёда аз панҷоҳ сол аст, ки дар рӯи 
саҳнаам, вале ҳанӯз ҳам метарасам ва дар 
ҳаяҷонам, ки тамошобин нақши маро чӣ 
гуна қабул мекарда бошад. Талош мена-
моям, ки нақшҳоро табиӣ бозам ва дар ҳар 
нақше ҷузъе аз ҳастии худро бахшидаам.

- Бисёр ҳунармандони замони имрӯзаро 
ҷуръату гурдаашон дигар будааст-дия! 
На метарсанд аз чизе ва на ба ҳаяҷон ме-
оянд. Тамоми ҳастияшонро мебахшанд, 
то аудиторияашон васеъ шаваду маблағи 
бештар ба даст оранд.

- Ман ҳам мехоҳам блогам бо забони 
тоҷикӣ бошад, аммо аз сабаби хуб набуда-
ни забони тоҷикиам, бо забони русӣ фаъо-
лият мекунам. Бо забони русӣ бошад ҳам, 
хеле фоидаи калон дорад, зеро хориҷиён 
мебинанд ва доир ба миллату давлати мо 
иттилои фаровон мегиранд.

- Бале, фоидааш ва шинохта шудани мо 
ҳам муҳим, вале боз фикри забони миллиро 
ҳам кардан лозим ку! Барои ҳамин, аз фо-
идаҳои блогатон камтар ҷудо кунед, ягон 
кас бахши тоҷикияшро ҳам пеш барад.

Нуъмон ҒАФУРОВ,
наққош аз шаҳри 
Истаравшан

Наргис КАСИМОВА, 
журналисти саршиноси 
тоҷик

Сарвари давлат Эмомалӣ 
Раҳмон ва раиси шаҳри Ду-
шанбе Рустами Эмомалӣ дар 
ҷамъомади тантанавӣ ба иф-
тихори 30-солагии Рӯзи таъ-
сисёбии Қӯшунҳои сарҳадӣ 
иштирок намуданд.   

Ҷамъомади тантанавӣ 28-уми 
май дар Кохи Борбад доир шуд.

“Мехоҳам бо ифтихору са-
рафрозӣ иброз намоям, ки 
дар тӯли сӣ соли сипаришуда 
марзбонони мо қарзи фарзан-
дии худро дар ҳимояи марзҳои 
муқаддаси Ватан-Модар ва дав-
лати соҳибихтиёри тоҷикон бо 
эҳсоси гарми ватандӯстӣ ва бо 
шуҷоату далерӣ иҷро намуда, ин 
рисолати хешро ҷавонмардона 
идома дода истодаанд”,- изҳор 
дошт Сарвари давлат зимни су-
ханронӣ.

Ба гуфтаи Президенти 
кишвар, ҳимояи Ватан ва мар-
зу буми он аз азал дар тору пуди 
миллати сарбаланди мо сиришта 
шудааст.

Таъкид гардид, ки бо дар-
ки аҳамияти махсуси неруҳои 
сарҳадбон Ҳукумати кишвар 
ҳанӯз аз оғози таъсиси Қӯшунҳои 
сарҳадӣ доир ба фароҳам оварда-
ни заминаҳои муосири меъёрии 
ҳуқуқӣ, таҳкими асосҳои модди-
ву техникӣ, бунёду навсозӣ ва 
таҷҳизонидани инфрасохтори 
сарҳадӣ ва омодасозии мутахас-
сисони касбӣ тадбирҳои зиёде 
амалӣ намуд.

Имрӯзҳо барои марзбонон 
тамоми шароити мусоиди пеш 
бурдани хизмат, машқу таҳсил, 
зиндагӣ, истироҳат ва варзиш 
муҳайё мебошад. 

Бо назардошти авзои зуд-
тағйирёбандаи ҷаҳон Ҳуку-
мати кишвар ва роҳбарияти 
Қӯшунҳои сарҳадӣ аз Сарвари 
давлат супориш гирифтанд, ки 
барои боз ҳам беҳтар намуда-
ни шароити зиндагиву хизмат, 
омода кардани кадрҳои ҷавон ва 
таъмини ҷузъу томҳо бо техни-
каву таҷҳизоти махсус мунтазам 
чораҷӯӣ намоянд.

Президент: 
МАРЗБОНОН РИСОЛАТАШОНРО ЉАВОНМАРДОНА ИЉРО ДОРАНД

 Имрӯз бозору мағо-
заҳои Тоҷикистон беш-
тар аз собуну хокаи ҷо-
машӯии воридотӣ пур 
аст. Бренди Тоҷикистон 
аҳён-аҳён ба назар мера-
сад. Шояд собуну хокаи 
ҷомашӯии ватанӣ сифа-
ту талабот надоранд? Ё 
истеҳсол заиф аст? Бо 
чунин вазъ ҳамасола 
миллионҳо аз Тоҷикистон 
ба хориҷ меравад. Яъне, 
бо ин иқтисоди кишвари 
дигарро рушд медиҳем. 
Ҳол он ки, Президенти 
кишвар Эмомалӣ Раҳ-
мон борҳо ба масъулин 
дастур медиҳанд, ки бу-
нёди корхонаҳои маҳсу-
лоти воридотивазкунан-
да бештар карда шавад. 

Дастури Президент            
ба масъулин   

Яке аз ҳадафҳои эъ-
лони панҷсолаи рушди 
саноат дар Тоҷикистон 
бунёди корхонаҳои са-
ноатӣ ва ивази воридотӣ 
аст. Президенти мамлакат 
Эмомалӣ Раҳмон ҳафтаи 
гузашта зимни сафар ба 
ноҳияи Данғара ва му-
лоқот бо фаъолони вило-
яти Хатлон изҳор дошт, 
ки ташкили корхонаҳои 
нави истеҳсолӣ, таъсиси 
ҷойҳои кории нав ва зиёд 
намудани суръати рушди 
истеҳсоли маҳсулоти са-
ноатӣ, бахусус дар соҳаҳои 
коркард масъалаҳое ме-
бошанд, ки бояд ба ҳалли 
онҳо диққати ҷиддӣ дода 
шавад. “Танҳо бо ҳамин 
роҳ мо метавонем ҳадафи 
стратегӣ, яъне саноатику-
нонии босуръатро таъмин 
намоем.

Тавассути афзоиш до-
дани истеҳсоли маҳсулоти 
ватанӣ, хусусан, молҳои 
ивазкунандаи воридот мо 
метавонем бозори дохи-
лиро бо маҳсулоти хуш-
сифат ва безарар таъмин 

намуда, пеши роҳи вори-
доти маҳсулоти пастсифат 
ва зараровари хориҷиро 
гирем”,- таъкид дошт 
Сарвари давлат Эмомалӣ 
Раҳмон.

Ҳангоми таҳлил гуфта 
шуд, ки талабот ба маҳ-
сулоти макаронӣ 9 ҳазор 
тоннаро ташкил дода, со-
ли 2023 дар вилоят ҳамагӣ 
505 тонна истеҳсол шуда-
аст. Ин рақам 5,6 фоизи 
талаботро қонеъ мегардо-
над. “Талабот ба собун дар 
вилоят 14 ҳазор тоннаро 
ташкил медиҳад, вале со-
ли 2023 ҳамагӣ 16 тонна 
истеҳсол шудааст, ки та-
лаботро умуман қонеъ на-
мегардонад”,- изҳори ни-
гаронӣ кард Президенти 
кишвар Эмомалӣ Раҳмон.

Талаботи вилоят ба ма-
води доруворӣ тақрибан 
400 миллион сомониро 
ташкил дода, соли 2023 
дар вилоят ин намуди маҳ-
сулот ҳамагӣ ба маблағи 12 
миллион сомонӣ истеҳсол 
шудааст, ки талаботро уму-
ман қонеъ намегардонад. 
Ҳамчунин, қолин, шоко-
лад, консерваи гӯштӣ ва 
дигар маҳсулоте, ки дар 
ҳаҷми миллионҳо доллар 
ба кишвар ворид мешавад, 
дар ҳудуди вилоят умуман 
истеҳсол намегардад.

Президенти мамла-
кат Эмомалӣ Раҳмон ба 
мақомоти вилояти Хатлон 
ва шаҳру ноҳияҳо дастур 
дод, ки якҷо бо вазорату 
идораҳои дахлдор доир ба 
рушди соҳаи саноат, хусу-
сан саноати сабук, хӯро-
кворӣ, мошинсозӣ, истеҳ-
соли масолеҳи сохтмон ва 
доруворӣ тадбирҳои амалӣ 
андешанд.

“Озода Косметикс”           
дар Суғд

Бино ба маълумоти 
дарёфтӣ, ҳоло дар вилоя-
ти Суғд чанд коргоҳи ис-

теҳсоли собуну хокаи ҷо-
машӯӣ фаъолият доранд. 
Аммо дар байни онҳо ҶД-
ММ «Озода Косметикс» 
пешрафта аст. Ин корхона 
моҳи апрели соли гузашта 
бо иштироки Президенти 
мамлакат Эмомалӣ Раҳ-
мон дар ноҳияи Бобоҷон 
Ғафуров ба истифода дода 
шудааст. 

Дар корхона истеҳсоли 
48 намуд собуни хушбӯй, 
зиёда аз 5 намуди собуни 
хоҷагӣ ва бештар аз 10 на-
въи хокаи либосшӯйӣ ба 
роҳ монда шудааст. Ма-
съулини ин корхона ме-
гӯянд, ки дар як сол беш 
аз 25 ҳазор тонна иқтидо-
ри истеҳсоли собун вуҷуд 
дорад. Дар корхона дар 
як рӯз 20 тонна хокаи ли-
босшӯйии хушсифат ис-
теҳсол карда мешавад.

Коршиносон мегӯянд, 
ки дар дохил истеҳсол 
намудани собун ва хокаи 
либосшӯйӣ, ки асосан аз 
хориҷ ворид мешавад, аҳа-
мияти иқтисодӣ дорад. 

Тоҷикистон аз куҷо 
собун мехарад?

Ба Тоҷикистон асосан 
аз Қазоқистону Русия 
собуну хокаи ҷомашӯӣ 
ворид карда мешавад. 
Бино ба иттилои портали 
“Energyprom.kz” Тоҷи-
кистон дар соли гузашта 

харидори асосии собуни 
истеҳсоли Қазоқистон 
шудааст. Дар маҷмуъ, со-
ли 2023 дар Қазоқистон 
17,5 ҳазор тонна собун 
истеҳсол шудааст, ки 10,6 
ҳазор тонна ё 60,8% ба 
хориҷ содир шудааст. Аз 
ҳаҷми умумии содироти 
10,6 ҳазор тонна 48,7% 
ба Ӯзбекистон рост мео-
яд. 38,7 дарсади собуни 
қазоқиро, ки ба хориҷа 
фурӯхта мешавад, Тоҷи-
кистон харидорӣ мекунад. 

Коршиноси иқтисодӣ 
Нуриддин Қаюмов ме-
гӯяд, ки бояд корхонаҳо 
ҳамеша фаъол ва таҳти 
назорати Ҳукумат қарор 
гиранд. “Имрӯз, хуш-
бахтона дар Тоҷикистон 
корхонаҳои хурду калон 
сохта шуда истодаанд. 
Аммо бо вуҷуди ин, аз бе-
рун маҳсулот ворид шу-
да истодааст. Аз ҷумла, 
маҳсулоти ҷомашӯӣ. Агар 
корхонаҳои муштарак низ 
ҷиҳати истеҳсоли маҳсу-
лоти воридотивазкунанда 
бештар шаванд, ба нафъи 
кор хоҳад буд. Чунки ҳо-
ло ҳам корхонаҳои аз кор 
монда зиёданд ва вақти он 
расидааст, ки дубора фаъ-
ол карда шаванд”,- изҳор 
дошт Нуриддин Қаюмов. 

Бояд гуфт, ки ҳафтаи 
гузашта дар ноҳияи Данға-
ра бо ҳузури Президенти 
мамлакат Эмомалӣ Раҳ-
мон як коргоҳи истеҳсо-
ли собун  ва дигар намуди 
моеи зарфшӯӣ низ ба ис-
тифода дода шуд. Албатта, 
ин коргоҳ хурд ҳам бошад, 
метавонад як минтақаро 
бо маҳсулоти зарурӣ таъ-
мин кунад. Вале чаро чу-
нин коргоҳҳои хурд дар 
минтақаҳои дигар вуҷуд 
надошта бошанд, то аҳо-
лиро бо собуну моеи зар-
фшӯӣ таъмин кунанд?

У. РАҲИМЗОДА

ЉОМАШӮӢ ЉОМАШӮӢ 
БО СОБУНИ БО СОБУНИ 

БЕГОНАБЕГОНА
Миллионҳои Тоҷикистон Миллионҳои Тоҷикистон 

куҷо мераванд? куҷо мераванд? 

Бо дастури Президенти мамлакат Эмо-
малӣ Раҳмон ба 75 оилаи аз офатҳои та-
биӣ зарардидаи ноҳияи Нуробод ва 60 
оилаи ноҳияи Рашт кумак расонида шуд. 

Ин кумак аз орд, шакар, равғани 
растанӣ, нахӯд, биринҷ, ҷав, картошка, 
сабзӣ, пиёз, рахти хоб - кӯрпа, рӯйпӯш, 
матрас, болишт, мӯзаи резинӣ, ароба ва 
бел иборат аст.

Ёдовар мешавем, ки ҳоло рафъи оқи-
батҳои офати табиӣ дар километри 140-
уми шоҳроҳи Ваҳдат-Рашт-Лахш, деҳаи 
Сариқоши ноҳияи Нуробод, мавзеи пу-
ли деҳаи Яхак идома дорад.

Вазорати маориф ва илми Тоҷикистон 
маблағи ҳуҷҷатҳои хатмро дар бораи таҳ-
силоти умумии асосӣ ва миёнаи умумӣ 
муайян кард.

Бино ба иттилои вазорат, соли ра-
вон атестати хатм 8 сомонию 63 дирам 
муқаррар шудааст.

Дар ҳолати аз ҷониби масъулони му-
ассисаҳои таълимӣ зиёд талаб намудани 
маблағ, шаҳрвандон метавонанд ба Ва-
зорати маориф ва илм  тариқи телефони 
227-76-86 шикоят намоянд.

Дар дидори раиси вилояти Хатлон бо 
раҳбари ширкати “Фусин Синйида”-и Чин 
масъалаи бунёди корхонаи саноатии кор-
карди пӯсту пашм дар ин вилоят матраҳ 
шуд.

Рӯзи 27-уми май Давлаталӣ Саид, ра-
иси вилояти Хатлон бо Гао Джонг Тао, 
раҳбари Ширкати технология ва савдои 
саноати кишоварзии “Фусин Синйи-
да”-и Чин мулоқот намуд.  

Гао Джонг Тао зимни мулоқот таъкид 
кард, ки ҳадафи ин ширкат таъсиси кор-
хонаҳои саноатии коркарди пӯсту пашм 
ва гармхонаҳо буда, аввали моҳи июн на-
втарин таҷҳизот ба вилоят ворид шуда, 
сохтмони корхона ва гармхонаҳо шуруъ 
мегардад.

“ТАЛАБОТ БА 
СОБУН ДАР ВИ-
ЛОЯТ 14 ҲАЗОР 
ТОННАРО ТАШКИЛ 
МЕДИҲАД, ВАЛЕ 
СОЛИ 2023 ДАР 
ВИЛОЯТ ҲАМАГӢ 
16 ТОННА ИСТЕҲ-
СОЛ ШУДААСТ, КИ 
ТАЛАБОТРО УМУ-
МАН ҚОНЕЪ НАМЕ-
ГАРДОНАД"

Испания, Норве-
гия ва Ирландия рӯ-
зи сешанбе - 28-уми 

майи соли равон истиқлоли давлати Фа-
ластинро эътироф карданд. "Ин қарори 
таърихӣ танҳо ҳадафи кумак ба дастёбии 
сулҳ миёни исроилиҳо ва фаластиниҳоро 
дорад",- изҳор дошт сарвазири Испания 
Педро Санчес.

Дар ҳоли ҳозир аз миёни кишварҳои 
аврупоӣ Булғористон, Маҷористон, Қи-
брис, Малта, Лаҳистон, Руминия, Слова-
кия, Чехия ва Шветсария истиқлоли Фа-
ластинро эътироф кардаанд. Истиқлоли 
Фаластинро аз миёни 193 кишвари узви 
СММ то ҳол ҷамъан 143 давлат эътироф 
кардааст.

Мақомоти Беларус аз 
боздошти ду шаҳрванди 
Тоҷикистон хабар дод, ки 

гӯё ба омодагӣ барои ҳамлаи террористӣ 
дар Тоҷикистон муттаҳам мешаванд.

Рӯзи 25-уми май ин ду нафарро 
дар ҳамкорӣ бо мақомоти интизомии 
Тоҷикистон дар шаҳри Минск дастгир 
кардаанд. Онҳоро узви ҳалқаи “Хуро-
сон”-и ДОИШ номидаанд, ки ба анҷо-
ми ҳамлаи маргбор ба толори консертии 
Крокус дар канори Маскав муттаҳам 
мешаванд. Гуфта мешавад, ки ҳар ду 
боздоштшударо ба Тоҷикистон фири-
стодаанд. 

Федератсияи Русия ба 
иктисоди Ӯзбекистон на-
здики 10 миллиард дол-
лар маблағгузорӣ карда-
аст ва барои афзудани 
ин нишондиҳанда зар-
фиятҳо мавҷуд аст. Дар 
ин бора Владимир Путин, 
раисҷумҳури Русия дар 
оғози музокироти сатҳи 
олӣ миёни ду кишвар дар 
Тошканд хабар дод.

«Сармоягузориҳои му-
стақими Русия дар Ӯзбе-
кистон ҳамасола афзоиш 
ёфта, ҳоло алакай ба ни-
шондоди назаррас - наз-
дики 10 миллиард доллар 
расидааст»,- изҳор дошт 
Путин.

«Ман итминон дорам, ки 
агар ҳамаи нақшаҳои мо, ки 
ҳоло дар ҷаласаи хоса атро-
фи он суҳбат кардем, амалӣ 
шаванд ва ман ба ин шубҳа 
надорам, пас ин сармоягу-
зориҳои мустақим ба таври 
назаррас афзоиш ёфта, ба 
рушди иқтисоди Ӯзбеки-
стон мусоидат хоҳад кард”,- 
афзуд ӯ.

Раисҷумҳури Русия таъ-
кид кард, ки дар Ӯзбеки-
стон ҳудуди 3 ҳазор корхона 
бо сармояи ширкатҳои Ру-
сия ва дар Русия ҳудуди 700 
ширкат бо сармояи Ӯзбе-
кистон фаъолият мекунанд.

Дар ҳамин ҳол хадамо-
ти матбуотии раисҷумҳури 
Ӯзбекистон иттилоъ дод, ки 
ҳаҷми гардиши мол миёни 
Русия ва Ӯзбекистон, инчу-
нин сармоягузории Русия 
дар ин кишвар афзоиш ёфта, 
ҳазинаи лоиҳаҳои муштара-
ки ду кишвар 45 миллиард 
долларро ташкил дод.

Дар ҳамин ҳол Шавкат 
Мирзиёев, раисҷумҳури 
Ӯзбекистон баъди мулоқот 
бо Владимир Путин, ра-
исҷумҳури Русия гуфт, ки 
ду кишвар дар бораи меъ-
ёри нави рушди гардиши 
молӣ ба мувофиқа расиданд 
ва ният доранд, ки ҳаҷми 
онро ба 30 миллиард доллар 
расонанд.

Хотиррасон мекунем, 
ки Владимир Путин, ра-
исҷумҳури Русия шоми рӯ-
зи 26-уми май бо як сафа-
ри давлатии дурӯза вориди 
Тошканд шуд. Ин дувумин 
сафари давлатии Владимир 
Путин пас аз интихоби ду-
борааш дар моҳи марти со-
ли ҷорӣ аст.

Дар доираи ин сафар му-
зокироти Владимир Путин 
ва Шавкат Мирзиёев, раи-
сони ҷумҳури Русия ва Ӯз-
бекистон баргузор шуда, ду 
раҳбар ҳамчунин дар наху-
стин ҳамоиши минтақаҳои 
ду кишвар ширкат карданд.

10 МЛРД ДОЛЛАР
Сармояи Русия ба иқтисоди Ӯзбекистон 

Коргардони машҳури 
эронӣ Муҳаммад Расу-

лоф дар ҷашнвораи синамои Канн барои 
филми "Донаи анҷири маобид" ҷоизаи 
вижа гирифт. 

Муҳаммад Расулоф рӯзи 13-уми 
майи имсол хабар дод, ки тавонистааст 
пинҳонӣ Эронро тарк кунад. Додгоҳ ӯро 
барои “рафтори зидди амнияти миллӣ” 
гунаҳкор дониста, ба ҳашт сол зиндон 
ва шаллоқ (тозиёна) маҳкум карда буд. 
Ин коргардон дар соли 2020 барои до-
стонаш дар бораи ҳукми қатл дар Эрон 
ҷоизаи олии ҷашнвораи синамои Бер-
линро соҳиб шуда буд.

Владимир Путин, пре-
зиденти Русия робита бо 
Толибонро амри зарурӣ 
донист.

 Ӯ рӯзи 28-уми май дар 
шаҳри Тошканд ба хабар-
нигорон гуфт, ки барқаро-
рии равобит бо Толибон 
зарур аст.

Путин гуфтааст, ки дар 
Афғонистон мушкилоти 
зиёде вуҷуд дорад ва ин-
кори он ғайриимкон аст, 

аммо воқеият ин аст, ки 
айни замон идораи Афғо-
нистон дар дасти Толибон 
мебошад.

“Бояд бо таваҷҷуҳ бо ин 
воқеият амал кард ва раво-
бити худро муносиб бо он 
танзим намуд. Ин ки чӣ гуна 
бояд бо онҳо робита барқа-
рор кард, пурсиши дигаре 
аст, аммо ба наҳве бо онҳо 
бояд робита дошта бошем”,- 
гуфтааст Владимир Путин.

Путин зикр кардааст, 
ки дар ин самт “Русия бо 
бисёре аз шарикони худ, аз 

ҷумла бо шариконаш дар 
минтақаи Осиёи Марказӣ 
дар тамос аст".

“Мо ақида ва назарҳои 
ҳар як шарик ва дӯстони 
худро ба назар гирифта, 
дар иртибот бо ин мавзуъ 
ҳамонҳангӣ хоҳем кард”,- 
таъкид кардааст Путин.

Бояд гуфт, ин бори ав-
вал нест, ки мақомдорони 
сатҳи болои Русия дар бо-
раи зарурати ҳамкорӣ бо 
Толибон сухан мекунанд.

Қаблан Дмитрий Медве-
дев, муовини раиси Шӯрои 

амнияти Русия гуфта буд, 
ки “сиёсати замон тағйир 
кардааст ва барқарории ро-
бита бо “Толибон” наздик 
аст”.

Рӯзи 28-уми май Замир 
Кабулов хабар дод, ки ду 
ниҳоди давлатии Русия - 
Вазорати корҳои хориҷӣ ва 
Вазорати адлия ба Влади-
мир Путин, раисиҷумҳур 
пешниҳод кардаанд, ки 
номи ҷунбиши исломии 
Толибон аз феҳристи соз-
монҳои мамнуъ бардошта 
шавад.

ПУТИН: РОБИТА БО ТОЛИБОН ЗАРУР АСТ

Вакили парлумони 
Қирғизистон Оқилбек 
Тумонбоев гуфт, ки маъ-
ракаи ҷамъоварии имзо 
барои маҳрум сохтани 
Сооронбой Ҷеенбеков 
аз унвони собиқ пре-
зидент дар марҳалаи 
анҷомёбист.

Ба гуфтаи Тумонбоев, 
ҳамчунин ҷамъоварии 

санадҳо барои исботи 
қонуншиканиҳои Ҷеен-
беков дар давраи прези-
денти Қирғизистон буда-
наш идома дорад.

Оқилбек Тумонбо-
ев пешниҳод дорад, ки 
Ҷеенбеков ба далели до-
штани робита бо Райим-
бек Матраимов, собиқ 
муовини раиси Хадамо-
ти гумруки Қирғизистон 
аз мақоми президен-
ти собиқ маҳрум карда 
шавад.

Қирғизистонро дар 

солҳои истиқлол 5 пре-
зидент роҳбарӣ карда-
анд, аммо танҳо ду тан 
аз онҳо - Роза Отунбоева 
ва Сооронбой Ҷеенбеков 
мақоми президенти со-
биқро доранд. Ин мақом 
ба онҳо дахлнопазирӣ ва 
имтиёзҳоеро медиҳад.

Ҷеенбеков ҷойниши-
ни Отамбоев буд ва соли 
2017 президент интихоб 
шуд. Вай соли 2020 дар 
пайи эътирозҳо баъди 
интихоботи парлумонӣ 
ихтиёран истеъфо дод.

ЉЕЕНБЕКОВ ЗИНДОНӢ МЕШАВАД?

Мавқеъ

Агентии ИМА доир ба руш-
ди байналмилалӣ (USAID) 
натиҷаҳои таҳқиқот дар 
самти бимаи кишоварзи-
ро зимни як чорабинӣ дар 
шаҳри Душанбе муаррифӣ 
намуд. 

Дар он раҳбарон ва намо-
яндагони тақрибан 40 ширка-
ти бимаи маҳаллӣ, бонкҳо ва 
дигар ниҳодҳои молии Тоҷи-
кистон иштирок карданд. 

Ҳадафи таҳқиқот муайян 

кардани имконпазирии таҳия 
ва пешниҳоди бимаи кишо-
варзӣ барои ҷуброни талафо-
ти деҳқонон ва тиҷоратҳои 
соҳаи кишоварзӣ аз зарари 
офатҳои табиӣ ва мушкилоти 
бозор мебошад.

Далер Икромов, масъули 
ACDI/VOCA зимни суҳбат 
гуфт, ки “таҳқиқот нишон дод, 
ки бо назардошти офатҳои та-
биӣ ва вазъи обу ҳаво, маҳсу-
лоти суғурта дар сурати таҳияи 
мувофиқ ва пешниҳоди шир-

катҳо дар бозор муштарӣ пайдо 
хоҳад кард”. 

Инчунин, дар чорабинӣ 
пажӯҳишгарон тавсия доданд, 
ки дар қадами аввал бима бо 
назардошти индекси обу ҳа-
во ва бимаи чорво таҳия ва 
озмоиш шавад. Чунки васи-
лаҳои замонавии мудирияти 
хатарҳои пайдошаванда аз иқ-
лим буда, ба деҳқонон ҷиҳати 
ҷуброни талафот аз офатҳои 
табиӣ имконият фароҳам ме-
оранд.

КОЛОКОЛТСЕВ ДАР ДУШАНБЕ
Аз баррасии вазъи муҳоҷират то ифтитоҳи 
хадамоти шиноснома ва виза

28-уми май дар пойтахти мамлакат Пре-
зиденти кишвар Эмомалӣ Раҳмон ва Раиси 
шаҳри Душанбе Рустами Эмомалӣ ба со-
хтмони 5 бинои истиқоматии 16-ошёна бо 
840 манзили истиқоматӣ барои афсарони 
Қӯшунҳои сарҳадӣ санги асос гузоштанд. 

Гуфта мешавад, ки биноҳо ҳар ка-
доме шакли муосир дошта, ҷавобгӯ ба 
талаботи замон сохта хоҳанд шуд. Дар 
ошёнаҳои якум ва дуюми биноҳои ис-
тиқоматӣ марказҳои савдо ва хизматра-
сонӣ, муассисаи томактабӣ, маркази 
омӯзиши забонҳои хориҷӣ, марказҳои 
хизматрасонии тиббӣ ва коргоҳи дӯзан-
дагӣ сохта мешаванд. 

Коршиносони Тоҷикистон ва Кореяи 
Ҷанубӣ дар Душанбе натиҷаи марҳилаи 
аввали омӯзиши имконоти бунёди метро 
дар пойтахти Тоҷикистонро баррасӣ кар-
данд.

Намояндагони корпоратсияи «Роҳи 
оҳани миллии Корея», ки дар сохтмони 
метро таҷрибаи зиёд доранд, гуфтанд, 
ки Душанбе бо аҳолии беш аз 1,2 мил-
лион нафар ба бунёди чунин роҳҳои 
мувофиқ ниёз дорад. Онҳо пешниҳод 
намуданд, ки метро бо истифода аз ни-
зоми метрои баландсуръат (Light Rail 
Transit) сохта шавад. 

Ҳаракати воситаҳои нақлиёт дар кӯчаи 
Шамсии ноҳияи Сино барои тақрибан се 
моҳ баста хоҳад шуд. Дар ин бора шаҳр-
дории Душанбе хабар медиҳад. 

Манбаъ масдудияти ҳаракати нақлиёт 
дар ин масирро ба анҷом додани корҳои 
таъмирӣ дар кӯчаи Шамсӣ рабт додааст. 
Таъкид шудааст, ки маҳдудият аз хиёбони 
Бобоҷон Ғафуров то хиёбони Абӯалӣ Си-
но аз 29-уми май то 20-уми августи соли 
равон амал хоҳад кард.

Рӯзи 27-уми май Влади-
мир Колоколтсев, вазири 
корҳои дохилии Русия бо 
як сафари расмӣ вориди 
Тоҷикистон шуд. Ӯ дар ин 
сафар бо Президенти Тоҷи-
кистон Эмомалӣ Раҳмон, 
Вазири корҳои дохилии 
Тоҷикистон Рамазон Раҳим-
зода дидору мулоқот на-
муд ва дар ифтитоҳи Хада-
моти шиноснома ва визаи 
Русия дар Душанбе ширкат 
кард.

Муҳоҷират дар 
меҳвари гуфтугӯ

Гуфта мешавад, ки дар 
меҳвари гуфтугӯйи Влади-
мир Колоколтсев бо ҷони-
би Тоҷикистон масъалаи 
муҳоҷират қарор дошт.

Президенти Тоҷики-
стон Эмомалӣ Раҳмон рӯзи 
27-уми май вазири корҳои 
дохилии Русия Владимир 
Колоколтсевро, ки бо сафа-
ри корӣ ба ҷумҳурӣ омад, ба 
ҳузур пазируфт.

Ба иттилои хадамоти мат-
буоти Сарвари давлат, зим-
ни суҳбат вазъ ва дурнамои 
ҳамкории мақомоти ҳифзи 
ҳуқуқи Тоҷикистон ва Русия 
ва дигар мавзуҳои муҳими 
дуҷониба баррасӣ шуданд.

“Ба ҳамкории ду кишвар 
дар бахшҳои муҳоҷирати 
корӣ ва амният таваҷҷуҳи 
хоса зоҳир карда шуд”,- ома-
дааст дар хабар.

Гуфта мешавад, ки Сарва-
ри давлат аҳамияти таҳкими 
минбаъдаи робитаҳои вазо-
ратҳои корҳои дохилӣ, ин-
чунин натиҷаҳои пурсамари 
кори муштараки сохторҳои 
дахлдори ҳарду давлатро дар 
самти пешгирӣ ва ошкор на-
мудани ҷиноятҳо, мубориза 
бо терроризм, экстремизм, 
қочоқи маводи мухаддир ва 
дигар шаклҳои ҷиноятҳои 
муташаккили фаромиллӣ 
таъкид намуд. 

“Пешвои миллат баху-

сус аҳамияти қабули тамо-
ми чораҳои заруриро баҳри 
таҳкими ҳифзи ҳуқуқӣ ва 
иҷтимоии муҳоҷирони ко-
рии тоҷик, ки дар қаламрави 
Русия қарор доранд, таъкид 
намуданд”,- зикр мешавад 
дар хабар.

Дар мулоқот бо Вазири 
корҳои дохилии Тоҷикистон 
Рамазон Раҳимзода ва Ва-
зири корҳои дохилии Русия 
Владимир Колоколтсев низ 
вазъи муҳоҷирони меҳнатии 
тоҷик баррасӣ шудааст. 

Гуфта мешавад, ки ҷо-
нибҳо масоили марбут ба 
будубоши шаҳрвандони 
Тоҷикистон дар қаламрави 
Русия ва шаҳрвандони Русия 
дар қаламрави Тоҷикистон-
ро баррасӣ кардаанд.

Ёдовар мешавем, ки са-
фари вазири корҳои дохи-
лии Русия ба Тоҷикистон 
баъди ҳамлаи террористӣ ба 
“Крокус Сити Холл”-и Ма-
скав, ки дар пайи он чанд 
шаҳрванди Тоҷикистон 
ҳамчун гумонбар боздошт ва 
афзоиши фишору таъқиби 
тоҷикон аз сӯйи мақомоти 
рус зиёд шуд, сурат мегирад.

Хадамоти шиноснома 
ва раводид

Рӯзи 28-уми май дар 
Душанбе бо иштироки 

Рамазон Раҳимзода ва 
Владимир Колоколтсев, 
вазирони умури дохилии 
Тоҷикистону Русия, Гул-
нора Ҳасанзода, вазири 
меҳнат, муҳоҷират ва шуғли 
аҳолии Тоҷикистон намо-
яндагии Хадамоти шинос-
номавӣ-раводидии Вазора-
ти корҳои дохилии Русия 
расман боз шуд. 

Сомонаи ВКД хабар ме-
диҳад, ки ҳадафи асосии 
таъсиси намояндагӣ санҷи-
ши пеш аз сафар дар ҳудуди 
Тоҷикистон буда, шаҳрван-
дон имкон доранд, ки дар 
дохили ҷумҳурӣ аз бақайдги-
рии изи ангушт ва санҷиши 
манъи вуруд ба ҳудуди Русия 
гузаранд.

Ба гуфтаи ин ниҳод, ин 
расмиёт барои омодагии 

минбаъда ҷиҳати сафар-
баркунии муташаккилонаи 
муҳоҷирон ба фаъолияти 
меҳнатӣ мусоидат менамояд.

Таъсиси намояндагии 
мазкур дар доираи Созиш-
номаи байни Тоҷикистон 
ва Русия оид ба ҷалби мута-
шаккилонаи шаҳрвандони 
Тоҷикистон барои амалӣ на-
мудани фаъолияти меҳнатии 
муваққатӣ дар ҳудуди Русия 
амалӣ карда мешавад.

Ҳамчунин, қарор аст, ки 
тариқи ин марказ муҳоҷи-
рон қабл аз сафар ба Русия 
аз муоинаи тиббӣ гузаранд 
ва имтиҳони забони русӣ, 
таърих ва қонунгузории ин 
кишварро бисупоранд ва 
барои гирифтани суғурта 
ҳуҷҷатҳои заруриро омода 
кунанд. 

МУАРРИФИИ ПАЖӮЊИШИ БИМАИ КИШОВАРЗӢ 

Рӯзҳои 22-23-юми майи 
соли ҷорӣ раиси Бонки мил-
лии Тоҷикистон Фирдавс 
Толибзода бо намояндагони 
Бонки Ҷаҳонӣ, таҳти роҳба-
рии директори минтақавии 
Бонки Ҷаҳонӣ дар Осиёи 
Марказӣ ҷаноби Асад Алам 
мулоқот намуд.

Зимни мулоқот ҷонибҳо дар 
баробари шиносоӣ бо вазъи 
кунунии низоми бонкӣ ва ни-
шондиҳандаҳои макроиқтисо-
дии кишвар, инчунин масъа-
лаҳои гуногуни муносибатҳои 
дуҷониба, дурнамои рушд ва 
густариши ҳамкориҳоро бо та-
ваҷҷуҳ ба истифодаи имкония-
ту захираҳои мавҷуда мавриди 
муҳокима қарор доданд.

Қайд гардид, ки Бонки мил-
лии Тоҷикистон ҳамчун тан-
зимгари низом бо назардошти 
аҳамияти афзояндаи бахши 
молиявӣ дар сабзгардонии 
иқтисод пайваста бо инсти-
тутҳои молиявии байналми-
лалӣ ҳамкорӣ намуда, бо му-
ассисаҳои молиявии кишвар 
дар таҳия ва татбиқи таҷрибаи 
беҳтарини ESG, татбиқи бар-

номаҳои тағйирёбии иқлим ва 
идоракунии хавфҳои экологӣ 
кумак мерасонад.

Дар қатори масъалаҳои зи-
кргардида, ҷонибҳо инчунин 
вобаста ба “Лоиҳаи дастгирии 
сиёсати рушд (DPO) ва омӯ-
зиши самтҳои нави шарикӣ 
барои дастгирии мақсадҳои 
рушди иҷтимоию иқтисодии 
кишвар дар оянда, аз ҷумла 
рушди пардохтҳои ғайринақдӣ 
дар иқтисодиёт” табодули на-
зар карда, татбиқи онро ҷиҳати 
рушди иҷтимоию иқтисодии 
кишвар, хусусан рушди пар-
дохтҳои ғайринақдӣ муҳим 
арзёбӣ намуданд.

Ҳайати Бонки Ҷаҳонӣ аз та-
лошҳои Ҷумҳурии Тоҷикистон 
дар самти вусъат бахшидани ҳи-
соббаробаркуниҳои ғайринақдӣ 
дар муомилот ёддоварӣ наму-
да, изҳор дошт, ки кӯшишҳои 
Ҷумҳурии Тоҷикистонро дар ин 
самт дастгирӣ менамояд.

Қобили зикр аст, ки мулоқот 
дар фазои хуби ҳамдигарфаҳмӣ 
ва озод баргузор гардида, та-
рафҳо дар идома додани муно-
сибатҳои судманди дуҷониба 
омодагии худро баён доштанд.

Дар мулоқоти маҷозии 
муовини раиси Бонки мил-
лии Тоҷикистон Сироҷиддин 
Икромӣ бо намояндагони Кор-
поратсияи Байналмилалии 
Молиявӣ (IFC), ки рӯзи 24-уми 
май доир гардид, ҷонибҳо во-
баста ба амалисозии лоиҳаи 
“Барномаи рушди маблағ-
гузорӣ дар асоси дороиҳои 
манқул (Assets based Finance 
- ABF)” табодули андеша на-
муданд.

Муовини раиси Бонки мил-
лии Тоҷикистон Сироҷиддин 
Икромӣ аз саҳми IFC дар тақви-
яти идоракунии корпоративӣ 
дар низоми бонкӣ, такмили 
махзани санадҳои меъёрии 
ҳуқуқӣ ва мусоидат дар рушди 
хизматрасониҳои молиявии 
муосири рақамӣ ҳарф зада, та-
тбиқи лоиҳаи номбурдаро дар 
Ҷумҳурии Тоҷикистон муҳим 
арзёбӣ намуд. Қайд гардид, ки 
баамалбарории лоиҳа метаво-
над дастрасии молиявиро ба-

рои соҳибкории хурду миёна 
аз ҳисоби такмили санадҳои 
меъёрии ҳуқуқӣ, технологӣ ва 
экосистемаи институтсионалии 
ABF васеъ намояд.

Ҷониби IFC дар навбати худ 
ҷиҳати муайян кардани модели 
мувофиқ барои ҷорӣ намуда-
ни платформаи электронӣ бо 
назардошти талаботи қонунгу-
зории Ҷумҳурии Тоҷикистон 
рӯнамои худро бо пешниҳоди 
моделҳои гуногун муаррифӣ 
намуд.

Дар рафти суҳбат оид ба 
корҳои аҷомдодашуда, муш-
килиҳои ҷойдошта ва банақ-

шагирии истифодаи Феҳристи 
ягонаи давлатии уҳдадориҳои 
таъминшуда (махзани ягонаи 
иттилоотии электронии уҳдадо-
риҳои таъминшуда) ҷиҳати ҷорӣ 
намудани Платформаи миллии 
электронӣ дар доираи татбиқи 
лоиҳаи ABF шунида шуд.

Дар қисмати ҷамъбастӣ ҷо-
нибҳо вобаста ба тавсияҳои 
пешниҳодгардида андешаҳои 
худро баён намуда, истифода аз 
таҷрибаҳои фаъоли кишварҳои 
Туркия, Чин ва Мексикаро дар 
ин самт қобили қабул шумур-
данд.

Сомонаи www.nbt.tj   

БАРРАСИИ ЊАМКОРИЊО  БО БОНКИ ЉАЊОНӢ

МУЊОКИМАИ ЛОИЊАИ “БАРНОМАИ РУШДИ 
МАБЛАЃГУЗОРӢ ДАР АСОСИ ДОРОИЊОИ МАНЌУЛ”

Китоби навбатии рӯзно-
манигор ва адиби ҳаҷвнигор 
Холиқназар Ҷумъазода бо 
номи «Хандасарой» аз чоп 
баромад. Китоб фарогири 
латифаҳоест, ки аксарияти 
онҳоро беш аз як соли охир 
дар саҳифаи “Шакарханд”-и 
“Тоҷикистон” мутолиа меку-
нед.

Китоби муаллиф аз 2 боб 
иборат аст. Дар боби якум ла-
тифаву шӯхиҳои нависанда ҷой 
карда шудаанд ва дар қисми 
дуюми он хотираҳои шӯх аз пи-
рони зодгоҳ ва ашхоси гуногун 
гирд оварда шудаанд.

Тамоми ҳикоёти хурди 
ҳаҷвии китоб аз воқеоти рӯзгор 
гирифта шуда, аз мушоҳидаву 
бардоштҳои муаллиф, аз ди-
даву шунидаҳояш, аз суҳбату 
маҳфилҳои гуногун, аз рӯзгори 
деҳотиёни хушфеълу зарофат-
гӯй, аз мулоқот бо дӯстону хе-
шону пайвандон ва ҳампеша-
гон, аз устодон ва рухдодҳои 
ҳамарӯзаи зиндагӣ ҳикоят ме-
кунанд.

Ба китоб нависандаи соҳиб-
завқ Абдурауф Муродӣ пеш-
гуфтор навиштааст.

Ёдовар мешавем, ки Хо-
лиқназар Ҷумъазода муал-
лифи китобҳои «Парандаҳои 
муҳоҷир» (соли 2013), «Биё, ки 
фолат бинам» (2021) ва «Аш-
кҳои зери борон» (2022) мебо-
шад. Соли 2021 китоби ҳаҷвии 
«Биё, ки фолат бинам» дар оз-
муни «Китоби сол» аз тарафи 
Вазорати фарҳанги Ҷумҳурии 
Тоҷикистон китоби сол эълон 
шуда буд. Узви иттифоқи на-
висандагони Тоҷикистон низ 
ҳаст.

Латифаҳои тозаи Холиқна-
зар Ҷумъазодаро дар саҳифаи 
16 мутолиа намоед!

«ХАНДАСАРОЙ»-И 
ХОЛИЌНАЗАР ЉУМЪАЗОДА

Барои онҳое, 
ки ба салома-
тии худ аҳа-
мияти калон 
м е д и ҳ а н д , 
истеҳсолк у -
нандаи ғизои 
ҷопонӣ - Kirin 
Holdings қо-
шуқи махсуси 
барқиро баровардааст, ки 
шӯриро дар таом таъмин ме-
кунад. Баъди харидории ин қо-
шуқ шумо метавонед аз намак 
даст кашед. 

Ин қошуқ (дарозиаш 25 сан-
тиметр ва вазнаш 60 грамм) аз ҷо-
ниби Kirin Holdings дар ҳамкорӣ 
бо олимони Донишгоҳи Мэйҷӣ 
дар Токио таҳия шудааст. Хусу-
сияти он дар он аст, ки имкон 
медиҳад, то бе истифодаи намак 
таъми ҳар гуна хӯрокро якуним 
баробар шӯртар гардонед.

Таъми шӯр ба табақ тавас-
сути мавҷи ҷараёни суст, ки 
ионҳои хлориди натрий ва 
глутамати натрийро фаъол 

мегардонад, ворид мешавад. 
Содда карда гӯем, “қошуқи 
сеҳрнок” маҳсулоти дар аввал 
камнамакшуда ё бенамакро 
тариқи мавҷҳо шӯр мекунад 
ва ретсепторҳои забон онро 
ҳамчун намак хуб қабул карда 
метавонанд. Соҳиби қошуқи 
ғайриоддӣ метавонад дараҷаи 
шӯршавии табақро вобаста ба 
хоҳиши худ тағйир диҳад. Ба-
рои ин танҳо тағйир додани 
реҷаи қошуқ зарур аст. Дар 
маҷмуъ, ин асбоби ғайриоддӣ 
чор реҷа дорад. 

Қошуқ тариқи батареяи ли-
тий кор мекунад. Истеҳсолку-
нанда мегӯяд, ки як батарея ба-
рои 30 соат кофӣ аст.

Қошуқи электронӣ арзон 
нест. Нархи он 1365 сомонӣ (127 
доллар) аст. 

Қошуқи мазкур барои сало-
матии инсон фоидаовар арзёбӣ 
мешавад. Зеро ин қошуқи ин-
новатсионӣ ба шумо имкон 
медиҳад, ки истеъмоли аз ҳад 
зиёди NaCl-ро пешгирӣ карда, 
худро аз як қатор бемориҳо, аз 
қабили фишори баланди хун, 
фарбеҳӣ, бемориҳои гурда, ин-
султ, сактаи дил ва дигар муш-
килоти системаи дилу рагҳо, 
ки аз истеъмоли зиёди намак 
ба вуҷуд меояд, ҳифз намоед. 

Ба гуфтаи раҳбарияти Kirin 
Holdings, ҳоло қошуқи муъҷизавӣ 
танҳо дар Ҷопон фурӯхта меша-
вад, аммо соли оянда ширкат ба 
фурӯш дар хориҷи кишвар шурӯъ 
мекунад. Умуман, соҳибкор ба-
рои дастгоҳ нақшаҳои хеле калон 
дорад. Ин ширкат интизор аст, ки 
дар тӯли панҷ сол шумораи хари-
дорони дастгоҳи онҳо ҳадди ақал 
ба як миллион нафар мерасад.

Шодрӯз АМОНДИЛЛОЕВ

ЌОШУЌИ СЕЊРНОК
Ҷопониҳо ҷойгузини намакро кашф карданд

Муаллифи гӯша:
Шодрӯз АмондиллоевҲама чиз дар бораи IT

Љойи бањс нест, ки дар та-
шаккулу инкишофи табъу 
нашр, матбуоти даврї, ада-
биёт ва умуман њаёти фарњан-
гии садаи ХХ-и тољик як зумра 
равшанфикрони њамзабону 
њамфарњанг ва њамдини мо, 
амсоли эронињову тоторњо 
наќши басо арзанда ва муњим 
гузоштаанд. 

Ањли ќалами тољик дар иб-
тидои ќарни ХХ, бахусус пас 
аз ташкили Ҷумњурии мухтори 
Шӯравии Сотсиалистии Тољи-
кистон, на танњо аз таљриба 
ва навоварињои замонавии ин 
халќиятњо истифода кардаанд, 
балки бо намояндагони он бе-
восита пањлу ба пањлу барои 
ташкил ва ба роњ мондани кори 
матбуоту адабиёт ва фарњангу 
санъати асрї муборизаи маъ-
навї бурдаанд.

Яке аз чунин ашхос Манно-
фзода Собит аст, ки дар ташак-
кули матбуоти тољик ва наќди 
публитсистии маљаллавї сањми 
бориз гузоштааст. Ў дар муњити 
ибтидои садаи ХХ фаъолияти 
худро бо омўзгорї дар Дорул-
муаллимини шањри Тошканд 
шуруъ намуда, баъдтар бо чопи 
маљаллаи сиёсї, иљтимої, таъ-
лим ва тарбиявї, адабї, фаннї, 
илмї ва танќидии «Рањбари до-
ниш» (1927) раѓбаташ ба кори 
матбуоту адабиёт бештар мегар-
дад ва мисли дигар равшанфи-
крони замон андешаи таъсиси 
нашрияњои тољикї ва бо ин роњ 
ба роњ мондани тарбияи маъна-
виии мардум ва тарѓиби омма-
вии адабиёту фарњангро њамеша 
ба сар гирифтааст. 

Соли 1927 ба нашр расидани 
шумораи нахустини ин маљалла 
бо номи «Дониш - биниш» ба-
рои таваљљуњи ў ба кори матбуот 
боис мегардад. Шумораи аввали 
ин маљалла бо сабаби техникї ва 
камтаљрибагии њайати тањрир 
аз љињати нафосату тартиби 
сохтор сифатан паст мебарояд. 
Ин камбудињо Собит Манно-
фзодаро нигарон мекунанд ва 
хомўш наистода, назарашро ба-
ён мекунад. Њайати тањририя аз 
ў хоњиш менамоянд, ки тартибу 
тањияи шумораи дуюмро ба дўш 
гирад ва мувофиќи шаклу тар-
тиби маљаллањои нави замонавї 
чопи онро дар Тошканд ташкил 
намояд. 

Маннофзода ин хоњишро 
мепазирад ва дар заминаи тањ-
лилу баррасии шумораи аввали 
маљаллаи «Дониш - биниш» дар 
рўзномаи «Овози тољик» (1927, 
8-уми сентябр) тањти њамин ном 
маќолаи интиќодї ба табъ ме-
расонад. Ин маќола аз аввалин 
нигоштаҳои матбуотиест, ки 
объекти тањлили онро нашри-
яи даврї, аниќтараш маљаллаи 
илмї-адабии «Дониш - биниш» 
- нашри Назорати маорифи 
Тољикистон ташкил медињад. 

Маннофзода дар оѓоз аз ба 
забони тољикї ба роњ монда-
ни кори идорањо, кушодани 
мактабњои тољикї, нарасидани 
китобњои тољикї, муаллимони 
таљрибадор ишорањо намуда, 
таъкид менамояд, ки «Гўё ба ња-
мин маќсад ду сол пеш маљаллаи 
«Дониш ва омўзгор» аз тарафи 
Назорати маорифи Тољикистон 
дар Душанбе мунташир гардид. 
Ин маљалла, ки (бештар аз се ё 
чањор шумора чоп нашуд) хоњ аз 
љињати мундариљот, хоњ аз тарафи 
техникї камбудињои бисёр дошт, 
вале ба шароити онрўзаи маркази 
Тољикистон (Душанбе) бењтар аз 
ин њам мумкин набуд бишавад.

Пас аз хобидани љурнали 
«Дониш ва омўзгор», ки њозир 
ќариб як сол аз он мегузарад, 
љавонон ва маорифпарварони 
тољик дар Самарќанд ба ин фи-
кр омаданд, ки маљаллаи дига-
реро ба њамин маќсади пеш бар-
по намоянд ва ба ќадри имкон 
коркунони илмиро ба атрофи 
маљаллаи мазкур љамъ карда, 
онро давом кунонанд. Дар ин 
бора Њукумати Тољикистон ба 
гирифтани кумаки моддї њам 
мувафаќ шуданд».

Маннофзода аз чопи маљал-
лаи «Дониш - биниш» хушнудї 
намуда, мутмаин мешавад, ки 
агар баъзе камбудињоро ислоњ 
кунанд, маљалла «дар тарбияи 
муаллимон ва љавонон наќши 
бузург хоњад гузошт». Ба њамин 
маќсад ў бештар дар хусуси кам-
будињо таваљљуњ намуда, назари 
худро дар атрофи сифати чоп, 
тањия, љобаљогузории маќолаву 
расмњо, забони маќолањо, сох-
тор ва интихоби номи маљалла 
баён намудааст. Андешањои ў 
љанбаи илмї доранд ва ман-
тиќиву касбиёна ироа гардида-
анд. Чунончи, доир ба унвони 
маљалла менависад: «Як ќисм 
аз талабагони тољикро дидам, 
ки дар ваќти талаффузи номи 
маљалла пас аз калимаи «до-
ниш» як (у)-и робита оварда, 
«Донишу биниш» мегўянд. Як 
ќисми дигарашон ба ќойидаи 
изофат як зер (и) ба охири ка-
лимаи «дониши биниш» монда 
талаффуз мекунанд, ки албатта, 

ин хел изофат як 
таркиби бемаъно 
мебошад. Ва агар 
касе бихоњад но-
ми онро, ба тавре 
ки дар болояш 
навишта шудааст 
(яъне бо сокини 
охири калимаи 
дониш), хонда ва 
талаффуз кунад, 
«Дониш - биниш» 
салосати таркиб 
ва њусни оњанги калимот, ки аз 
шартњои асосии забони адабї 
аст, халалдор мешавад. Ба на-
зари мо ё ба миёни калимањои 
«Дониш - биниш» як ва (пай-
вандаки ва) мондан, ё ин ки 
калимаи «биниш»-ро тамоман 
партофта, ба сари «дониш» як 
исм музаф овардан даркор аст. 
Масалан: «Рањбари дониш», 
«Партави дониш» ва ѓайра…».

С. Маннофзода дар бароба-
ри аз адабиёту фарњанги тољику 
форс огоњии комил доштан, аз 
усулњои замонавии кори матбу-
от ва табъу нашр низ хуб воќиф 
будааст. Ба шарофати чунин 
неру ў шумораи дуюми маљал-
ларо дар шакли нисбатан љолиб 
ва бо унвони дигар - «Рањбари 
дониш» интишор менамояд. 
Ба чунин сифат пайдо кардани 
маљалла ў ќонеъ нагардида, ба-
рои боз њам бењтар кардани ша-
клу мундариљаи он мекўшад ва 
њамчун котиби масъули маљал-
ла, дар баробари дигар равшан-
фикрони замон - Аббос Алиев, 
Абулќосим Лоњутї, Ќосим Дай-
ламї, Алї Исмоилзода, Садрид-
дин Айнї, Бањриддин Азизї ва 
Саидризо Ализода дар чопи 
маљалла ва ѓанї гардонидани 
мундариљаи он сањм мегирад. 

Аз шумораи аввали соли 1928 
бо ташаббуси С. Маннофзода 
сохтори маљалла ба ќисмњои 
иљтимої, таълим ва тарбия, 
ќисми адабї, дунёи занон, 
ќисми фаннї, ќисми тандуру-
стї ва китобиёт ба шакл даро-
варда мешавад. Дар гўшаи (ру-
брикаи) «Китобиёт»-и маљалла 
аслан масъалањои танќид, яго-
нагии шаклу мазмуни асарњои 
бадеї, тарѓиби адабиёт ва ѓайра 

ба муњокима гузошта шудааст. 
Аз љумла, дар аввалин маводи 
ин гўша 10 китоби таълимии ба 
тозагї нашргардида шарњу тав-
зењ ёфтааст. 

Фаъолияти С. Маннофзода 
чандон доманадор набошад њам, 
метавон онро ба чор пањлу: омўз-
горї, рўзноманигориву публит-
систї, ноќидї ва нависандагї 
људо кард. Ў њамчун омўзгор со-
ли 1926 маљмуаи таълимиеро бо 
номи «Калиди дониш» тартиб 
додааст, ки тӯли солњо мавриди 
истифода ќарор доштааст. Ам-
мо мавсуф њамчун фарди рав-
шанзамир дар ташкили кори 
тарѓиби оммавї фаъолтар бу-
дааст. Дар баробари масъули-
яти тањияи маљаллаи «Рањбари 
дониш»-ро ба дўш доштан, дар 
он пайваста маќолањо интишор 
намудааст. Нигоштањояш аслан 
масъалањои эљоди бадеї - наќ-
ши иљтимоии адабиёт, анъанаву 
навоварї, шаклу мазмун, вазну 
ќофия, муаррифии нависан-
дагони рус ва амсоли инро фа-
ро гирифта, хислати назариву 
ташрењї доранд. Дар ин хусус 
маќолањои ў «Ленин ва маориф» 
(«Рањбари дониш», 1927.- №3) 
ва «Порчањои адабии мо» («Рањ-
бари дониш», 1928.- №1-2)-ро 
метавон махсус зикр намуд. 

Дар маќолаи аввал дастури 
ленинии зарурати инќилоби 
маданї тарѓиб шуда, моњияти 
халќї ва тањаввулотии он ба ом-
ма фањмонида шудааст.

Дар маќолаи дуюм, ки дар 
њошияи сиёсати њизби даврон 
дар соњаи адабиёти бадеї таъ-
лиф шудааст, нигоранда доир 
ба моњияти танќид ва мавќеи он 
дар љараёни адабї изњори анде-

ша менамояд. Ин яке аз авва-
лин маќолањо доир ба моњияти 
танќид ва таъйиноти он дар мат-
буоти даврии тољик аст.

С. Маннофзода ба маќса-
ди муайян кардани њаќиќати 
таърихї, воќеї, бадеї, мавќеи 
муаллиф дар љараёни адабї, са-
вияи бадеияти он ва мањорати 
нигорандагї ба тањлили асарњои 
адибон, ки дар «Рањбари до-
ниш» чоп шудаанд, муносибат 
намуда, дар  «Порчањои адабии 
мо» ном навиштааш, шеърњои 
Зуфархон Љавњарї «Навбањори 

дониш», Шайхалии 
Пинадўз «Ба шарафи 
«Рањбари дониш» ва 
Алии Љавоњирулка-
лом «Њаќиќат»-ро ба 
эътибори шаклу маз-
мун тањќиќ мекунад. 
Ба салосати баён ва 
матонати услуби 
шоир З. Љавњарирї 
ќоил шуда, ўро «яке 
аз устодони куњансо-
ли шеъри тољикї дар 
Осиёи Миёна мењи-
собад, ки бештар дар 
мазмунњои шеърии 
худ афкору њиссиёти 

асриро мепарваронад».
С. Маннофзода дар маъракаи 

ќабули алифбои нав низ фаъо-
лона иштирок намудааст. Дар 
ин хусус маќолаву њисоботњои 
ў «Тољикон ва алифбои нав» 
(Р. Д., 1927.-№2), «Маљлиси 
машварат» (Пеш аз конфрон-
си алифбои нави тољикї, Р. Д., 
1928.- №10), «Конфронси яку-
ми алифбои нави тољикї» (Р. Д., 
1928.- №11) далел буда метаво-
нанд. Дар маќолаи «Тољикон ва 
алифбои нав» муаллиф дар ху-
суси таърихи навиштани хат ва 
истифодаи алифбоњои гуногун 
дар тамаддуни инсонї ба таври 
муљмал ишорањо намуда, иваз 
намудани алифборо вобаста ба 
таќозои замон амали муќаррарї 
мењисобад. 

Хидмати дигари С. Манноф-
зода муаррифии нависандагони 
бузурги рус ба хонандаи тољик 
аст. Ба гунаи мисол, маќолаи 
ў «Л. Н. Толстой», ки ба му-
носибати 100-солагии зодрўзи 
нависанда навишта шуда, доир 
ба зиндагинома, њаёти адабї ва 
хусусиятњои фикрии Л. Н. Тол-
стой ба таври мухтасар маълу-
мот медињад. Ин маќола дар 
толстойшиносии тољик иќдоми 
аввалин аст.

Њамин тавр, С. Маннофзода 
њамчун мунаќќиди иќдомгузору 
соњибназар ва кордону масъу-
лиятшинос дар ташаккули мат-
буоту адабиёти тољики солњои 
20-30-и ќарни ХХ, хоса наќди 
маљаллавии он сањми арзанда 
гирифта, наќши муњим гузо-
штааст.

Мурод МУРОДЇ, 
профессори ДМТ

СОБИТ МАННОФЗОДА 
дар саргаҳи таъсиси низоми матбуоти тоҷик

Бо назардошти таҳавулло-
ти иҷтимоию иқтисодӣ ва си-
ёсии ҷомеаи башарӣ қишри 
осебпазири ҷамъият (маъю-
бон) ё ба шакли дигар - маъ-
лулон низ истисно набуда, дар 
шаклгирии шароити муракка-
би ҷомеаи ҷаҳонӣ саҳми бориз 
мегузоранд ва ҳамзамон гоҳе 
қурбонии муносибатҳои ноба-
робари иҷтимоӣ мегарданд…  

1. Маъюбият        
маҳдудият нест

Дар мадди аввал мехостам 
дар мавриди истифодабарии 
вожаҳои «маъюб», «инвалид», 
«маълул», ки имрӯз ҷомеа 
соҳибони онҳоро ба сифати 
инсонҳои ғайри қобили кор, 
ғайрифаъолу бемор ва ғайра 
қабул кардааст (ин шева албат-
та кори даст ва фаҳми баъзе аз 
тарҷумонҳои забони соҳавию 
идорӣ ба шумор меравад), ҳарф 
бизанам. 

Замоне калимаи  invalidus-и 
лотиниро бо калимаи арабии 
«маъюб», ки решааш аз мафҳу-
ми «айб» бармеояд, ифода 
намуда, ба ашхоси камбуди 
ҷисмию зеҳнӣ ва равонидошта 
мансуб донистаанд. Ҳол он ки 
камбудии ҷисмию зеҳнӣ айб-
дорӣ нест. Аммо имрӯз чуноне 
ки мушоҳида мекунем, шахсо-
ни бо амри сарнавишт дучори 
камбудии ҷисмонӣ, зеҳнӣ ва 
равонигаштаро бо истифода аз 
ин калимаҳои дурушт ва дағал 
ва номақбул, ба монанди «ин-
валид ё маъюб» ном мебаранд. 
Ҳол он ки ҳаммаънои ин кали-
ма дар забони тоҷикӣ зиёд аст.  

Солҳои охир ибораи «шахсо-
ни имконияташон маҳдуд», ки 
боз ҳам аз шакли русии ифодаи 
«люди с ограниченными воз-
можностьями» гирифта шуда, 
тарҷумаи таҳтулафзӣ шудааст ва 
он маънои “одамони тамоман 
имконияти зист надошта”-ро 
ифода менамояд, серистифо-
да гаштааст. Хотиррасон бояд 
кард, ки вожаи “маҳдудият” 
мафҳуми васеъ ва умумиро дар 
бар мегирад ва зимни истифо-
даи он хонанда ё шунаванда на-
метавонад муайян намояд, ки 
шахси мавриди назар аз кадом 
категорияи имкониятҳо маҳду-
дият дорад.

Мафҳуми “имконият” дар 
навбати худ ба чандин катего-
рияҳо ҷудо мешавад, аммо мо 
онро ба маънои умумӣ ба афро-
ди маъюб нисбат медиҳем ва 
ба назар чунин мерасад, ки гӯё 
номбурдагон тамоман аз имко-
ниятҳои зисту зиндагонӣ маҳ-
дуд бошанд. Мо бояд фаромӯш 
насозем, ки агар нафарони мав-
риди назар аз лиҳози ҷисмонӣ 
маҳрумият дошта бошанд ҳам, 
аз ҷиҳати зиндагиву фаъолият 
мебинем, ки ин гуна одамон 
пурэнержӣ ва соҳиби масъу-
лияти баланде ҳастанд, ки ин-
ро алакай дар тамоми соҳаҳои 

самти фаъолияташон собит 
намудаанд. Бинобар ин, дуруст 
нест, ки афроди мавсуфро шах-
сони имконияти маҳдуддошта 
ном бубарем... 

ПЕШНИҲОД БА 
ПАРЛУМОН

Лозим аст, ки вожаҳо ва ибо-
раҳои мансубии дар боло овар-
дашуда бояд аз тарафи вакилони 
муҳтарами парлумони кишвар 
мавриди таҳқиқу таҳлил қарор 
дода шуда, ба ҷойи калимаву 
ибораҳои нороҳаткунандаи ин 
қишри ҷомеа истифодабарии 
ибораҳои «шахсони камбудии 
ҷисмонидошта» ё «дорои нора-
соии ҷисмӣ» мавриди истифода 
қарор дода шавад.

2. Чаро маъюб 
хизматчии давлатӣ шуда 

наметавонад?
Конститутсия ва дигар са-

надҳои меъёриву ҳуқуқии мам-
лакат имтиёз ба таҳсил, ки аз 
тарафи давлат баҳри шахсони 
маъюбиятдошта барои соҳиб 
гаштан ба маълумоти миёна, 
миёнаи касбӣ ва олӣ, хизма-
трасониҳои тиббию кумакҳои 
иҷтимоӣ, нақлиётӣ ва бисёр 
имтиёзҳои дигарро кафолат 
медиҳад. 

Аммо моддаи 16-и Қонуни 
ҶТ «Дар бораи хизмати дав-
латӣ»  ҳуқуқи фаъолияти шах-
сони маъюбиятдоштаро дар 
корхонаҳои давлатӣ сарфи на-
зар мекунад ва омили ба вуҷуд 
омадани нобаробарии адолати 
иҷтимоӣ дар ҷомеа буда, зидди 
баробарӣ ва аз байн бурдани 
таъбиз баромад мекунад, яъне, 
шахси маъюб наметавонад хиз-
матчии  давлатӣ бошад. Худи 
ман ҳам дучори ҳамин ҳолат 
шуда будам, ки натавонистам 
дар корхонаҳои давлатӣ фаъ-
олият кунам, барои ин корро 
кардан, бояд аз нафақаи маъю-
бии худ даст мекашидам.  

Дар моддаи 16-и Қонуни 
мазкур қисми мавҷудияти бе-
морӣ, ки барои иҷрои уҳдадо-
риҳои мансабии хизмати дав-
латӣ монеа мегардад; «ҚҶТ, 
11.03.2010, №603» ҳамин бан-
дро асос карда, корхонаҳои 
давлатӣ шахсони маъюбро ба 
кор намегиранд, дар ҳоле ки 
агар аз нафақаи маъюбӣ даст 
накашанд. 

Ҳол он ки маъюбият беморӣ 
нест, ин камбуди ҷисмонии 
шахс аст, ӯ аз лиҳози ақлию 
фикрӣ ва донишу малакаи касб 
намудааш лаёқати кор карданро 
новобаста ба шакли моликияти 
корхона пеш бурда метавонад.   

Б и н о б а р  и н ,  ҳ а м ч у н 
шаҳрванди ҷумҳурӣ ва дорои 
камбуди ҷисмонӣ аз вакило-
ни Парлумони кишвар хоҳиш 
менамоям, ки моддаи 16-и Қо-
нуни Ҷумҳурии Тоҷикистон 
«Дар бораи хизмати давлатӣ» 
бозбинӣ ва мавриди таҳқиқу 
таҳлил қарор дода, вобаста ба 

шароити иҷтимоию иқтисодӣ 
ва сиёсии ҷомеа тағйиру ило-
ваҳо дохил карда шавад.  

Месазад, ки мавҷудияти бе-
мориро дар ин банди моддаи 16 
ба категорияҳо ҷудо намоянд, 
чунки шахси маъюб на дар ҳама 
ҳолат бемор ҳисобида мешавад. 

3. Раёсати шуғли 
маъюбон

Бо боварӣ гуфта метавонам, 
ки афроди маъюбиятдошта ма-
съулияти хеле баланд нисбати 
кор ва зиндагӣ доранд. Аз ни-
гоҳи илми равоншиносӣ, нафа-
ри маъюбиятдошта ҳангоме ки 
дар корхона (новобаста аз шак-
ли моликият) кору фаъолият 
менамояд, худро соҳиби иродаи 
сангин ва қалби пурифтихор эҳ-
сос мекунад ва ҳар лаҳза ба худ 
мегӯяд, ки “ман ҳам метавонам 
ё ки ман ҳам тавоноям”.

Бинобар ин, ҳамчун шахси 
дорои норасогии ҷисмонӣ ва 
соҳиби таҷрибаи ҳаётиву корӣ, 
дорандаи ду маълумоти олӣ ва 
шаҳрванди содиқи Ҷумҳурии 
Тоҷикистон гуфтанӣ ҳастам, 
ки дар кишвар оид ба имти-
ёзҳои меҳнатӣ барои шахсони 
маъюбиятдошта, муқаррар на-
мудани квотаҳои ҷои корӣ дар 
корхонаҳои давлатию хусусӣ 
бояд шароит фароҳам оварда 
шавад.  

Ба андешаи банда, яке аз 
роҳҳои бемамонияту мусоид 
барои дарёфти ҷои кори муно-
сиб барои маъюбон дар Аген-
тии меҳнат ва шуғли аҳолии 
Вазорати меҳнат, муҳоҷират 
ва шуғли аҳолии ҶТ кушода-
ни “Раёсати шуғли маъюбон” 
аст. Самти асосии фаъолияти 
ин раёсат бояд фақат пайдо на-
мудани ҷойҳои холии корӣ дар 
корхонахои давлатию хусусии 
кишвар барои шахсони маъюб 
бошад. Мо бо ин роҳ мушкили 
бо ҷойи кор таъмин кардани 
маъюбонро ҳал мекунем. 

Умедворем... 
Асосгузори сулҳу ваҳдати 

миллӣ - Пешвои миллат, Пре-
зиденти Ҷумҳурии Тоҷикистон 
муҳтарам Эмомалӣ Раҳмон дар 
Паёми хеш ба Маҷлиси Олии 
ҶТ ироа доштанд: “Мо ба ра-
ванди солимгардонии маъю-
бон, дастгирии иҷтимоии та-
бақаҳои осебпазири аҳолӣ, аз 
ҷумла кӯдакони ятиму бесаро-
бонмонда, оилаҳои камбизоат 
ва дастрасии онҳо ба хизма-
трасонии тиббию иҷтимоӣ та-
ваҷҷуҳи хос зоҳир намуда, дар 
ин самт ҳамаи тадбирҳои сари-
вақтиро амалӣ карда истодаем”. 

Аз ин гуфтаҳои Пешвои мил-
лат умед дорем, ки дар оянда 
вазъи иҷтимоию иқтисодии 
табақаи осебпазири ҷомеа 
беҳбудӣ ёфта, боз ҳам шароити 
мусоидро фароҳам меорад.      

Абдулазиз АШӮРОВ,
маъюби гурӯҳи 2-юм

БА ТАВАҶҶУҲИ ПАРЛУМОНИ ҶУМҲУРИИ ТОҶИКИСТОН

3 МУШКИЛИ МАЪЮБОН

... Таҳминаи шашсола 
оҳиста аз зери болишти бобо-
яш телефони  ӯро гирифта, ба 
хонаи дигар гузашт ва бо ан-
гуштони алакай мисли  арғу-
нуннавозон нозук ва ҳассос 
шудааш дар рӯи он чанд нуқта 
гузошт ва сайти даркориашро 
ёфта, ба ҷустуҷӯи “чизи дар-
кориаш” сар кард. Ин вақт 
додарчаи чорсолааш низ аз 
ҷойгаҳаш, ки ӯро модар бо 
мақсади хобондан зери кӯрпа 
карда буд, ба тарафи апааш 
майл карда, ҳарду ғарқи та-
мошо шуданд. Чун дар хона 
суръати интернет паст буд, 
онҳо телефонро гоҳ ба худ на-
здик кардаю гоҳе дур намуда, 
“мавҷ мекофтанд”.

Вақте ки бобо набудани 
телефонро пайхас намуда, 
ба хонаи наберачаҳо ворид 
шуд, онҳо дигар ин оламро 
фаромӯш карда, дар ҳавои 
ким-кадом сайти ҷолиб ва 
бозии навбаромад парвоз до-
штанд. Дигар онҳо на парвои 
садои омиронаи бобо доштан-
ду на метавонистанд аз теле-
фон - ин муъҷизаи асри нав ва 
ё балои ба сари насли имрӯза 
омада чашм кананд.

Ана ин аст имрӯз қиссаи 
аксари онҳое,ки дар хонаи худ 
тифлони майда ва фарзандони 
наврас доранд...

- Чаро телефони мобилӣ 
“бало” будааст? Ин хуб аст, ки 
ҳоло кӯдакони мо истифодаи 
онро ҳанӯз чочак дар даҳон ёд 
мегиранду ба ҳар гуна бозиҳои 
шавқовар ва тамошои виде-
оҳои вақтхушкунак машғул 
мешаванд,-мегӯяд зани ҳам-
соя, ки дар дасти писарчааш 
доим телефон асту дигар ӯро 

ташвиш намедиҳад.
- Иброҳимҷони ман бо теле-

фон машғул шуда, ҳатто гурус-
нагиашро фаромӯш мекунад,- 
бо фахр мегуфт ӯ соле пеш...

- Телефони мобилӣ мах-
сусан барои кӯдакон ва нав-
расон хатари ҷиддист ва на 
танҳо “бало”, балки “балои 
бад” аст,- мегӯянд бо як овоз 
олимони тамоми дунё ва ба-
рои гуфтаҳои худ даҳҳо асос 
меоранду меоранд, вале мо то 
замоне, ки ин “бало” ба сари 
худамон наояд, онро нодида 
мегирем.

Ба назари ман, беҳтарин ва 
ибратпазиртарин таҷрибае, ки 
ин зарарро собит менамояд, ин 
таҷрибаест, ки таҳти сарварии 
биологи рус Олег Григорев гу-
заронида шуд. Гурӯҳи вай дар 
ду инкубатори якхелаи чӯҷаба-
рор 30-донагӣ тухми мурғ ҷой 
карда, ба мобайни яке аз онҳо 
телефони мобилиро гузошт, 
ки дар ҳар чаҳор дақиқа фаъ-
ол мешуд. Пас аз гузаштани 
21 рӯз (ин муддатест, ки барои 
чӯҷабарорӣ лозим мебошад) 
онро боз намуд. Аз инкуба-
торе, ки телефон надошт, 17 
чӯҷа (ин меъёри муқаррарист) 
баромада буд, аммо инкубато-
ри “телефонбоз” ҳамагӣ 7 до-
на чӯҷаи касалманд бароварда 
буду халос... Аз ин таҷриба, ки 
бо имберионҳои мурғ гузаро-
нида шудааст, худатон хулоса 
бароред...

Тавре олимон собит кар-
даанд, истифодаи  доимии 
телефони мобилӣ ба калон-
солону наврасон ҳам зарари 
ҷиддӣ дорад, барои ҳамин 
онҳо махсусан ба мардҳо тав-
сия медиҳанд, ки телефонро 
дар кисаи поён нагиранд ва 

ҳамчунин наздики дил ва ё 
сар гузоштани онҳо сабабго-
ри сар задани бемориҳои ҷид-
дӣ, аз қабили омосҳои бадзот 
(злокачественние опухоли), ба 
забони оддӣ гӯем, бемории са-
ратон шуданашон мумкин аст. 
Зеро нурҳои электромагнитие, 
ки телефони мобилӣ ихроҷ ме-
кунад, чунин хосиятро доранд. 
Аммо тавре гуфтем, зарари те-
лефони мобилӣ ба кӯдакон аз 
ҳама бештар ва аз ҳама зудтар 
мерасад. Пас, онҳоро чӣ гуна 
эҳтиёт кунем, ки аз ин “бало 
ҳазар кунанд”?

Барои ин, ба андешаи мо, 
қабл аз ҳама бояд калонсо-
лонро тарбия намуд, ки  за-
рари телефони мобилиро бо 
ҳамаи нуктаҳояш дарк кунанд 
ва нагузоранд, ки тифлонашон 
фирефтаи сомонаҳои дилхуш-
кунанда шаванд. Инчунин, аз 
таҷрибаи давлатҳои пешрафта 
бояд истифода бурд. Масалан, 
дар Фаронса истифодаи теле-
фони мобилӣ то синни 18-со-
лагӣ манъ аст. Чунин қоидаҳо 
дар шакли гуногун, дар дигар 
кишварҳои Аврупо низ вуҷуд 
доранд.

Мутаассифона, аксар вақт 
мо тавони онро надорем, ки 
фарзандони худро  аз ин “ба-
лои осмонӣ” ҳимоя кунем ва 
ҳатто баъзан онҳоро ба ин кор 
чун модари Иброҳимҷон худа-
мон таҳрик мекунем. Таъсир 
расонидан ба мардуми мо, ак-
саран танҳо на тариқи фаҳмо-
нидан, балки бояд ба воситаи 
кисаашон сурат гирад, он гоҳ 
натиҷаеро мисли “Қонун дар 
бораи танзим...” интизор шу-
дан мумкин аст. Ҳарчанд дар 
ин маврид кӯшишҳо ҳастанд, 
аммо ин ҳанӯз кам аст, зеро ба 

кишвару миллати мо насли на-
ви солим лозим аст, на бемор. 
Агар чунин кор бо ташаббу-
си ягон намояндаи парлумон 
сурат гирад, натиҷаи беҳтар 
хоҳад дод...

... Дар автобуси №15 ни-
шастаам ва дар паҳлуям писа-
раки тақрибан 10-12-сола бо 
телефони мобилӣ “футбол-
бозӣ” мекард. Ин дам, марди 
миёнсоле ба ӯ наздик шудаву 
ба зани калонсоле ишора на-
муда, гуфт:

- Писарҷон, намешавад, ки 
ба ин холаат ҷой диҳӣ?

Писарбача бе он, ки са-
рашро аз телефон боло кунад, 
бо дасти дигараш дастгираки 
нишастгоҳро дошта аз ҷояш 
бархост ва бевосита дар болои 
рафаки автобус нишаста, гӯё 
чизе нашуда бошад, ба бозии 
худ идома дод (дар акс). Магар 
чунин ҳолатро “гипнози теле-
фонӣ” гуфтан мумкин нест? 

... Ба наздикӣ Иброҳимҷон-
ро ҳамроҳи модараш дидам, ки 

дар чашм айнак меомад.
- Чӣ гап шуд, магар ба чаш-

мат ягон чиз даромад?,- гул-
пурсӣ кардам ба болои сараш 
хам шуда ва қасдан ин саволро 
ба модараш нею ба худаш до-
дам.

- Э, ҳамсояҷон, напурсед,  
духтур мегӯяд, ки 30% бинои-
яшро аз даст додааст ва акнун 
бояд то охири умр айнак ги-
рад... Сабабашро истифодаи 
аз ҳад зиёди телефони мобилӣ 
мегӯяд... Ман бошам, фахр ме-
кардам, ки писарчаи хурдсоли 
ман метавонад дар телефони 
мобилӣ чанд амалиётро иҷро 
кунад. Ин “бало” аз куҷо пайдо 
шуд?

- Ин “бало”-ро худатон 
овардед,- гуфтаму роҳамро 
давом додам...

Ба назари ман, ҳоло яке аз 
масъалаҳое, ки сари он дар Рӯ-
зи ҳимояи тифл бояд андеша 
кунем, ана ҳамин аст...

А. АҲМАДЗОДА, 
журналист

ТИФЛОН ВА ТЕЛЕФОН
Балое, ки аз он ҳазар бояд кард

Яке аз рӯзҳои аввали то-
бистон, рӯзи якшанбе бо 
духтарчаам Ганҷина савори 
дучарха ба боғи машҳури 
Япония ба номи «Олимпик 
парк», ки он на чандон дур аз 
макони истиқоматии мо ҷой-
гир буд, омадем. 

Дар Токио ноҳияи Сетагая, ки 
он ҷо боғ бунёд шудааст, аз мар-
кази шаҳр нисбатан дуртар буда, 
хориҷиён камтар вомехӯранд ва 
ин мавзеъ бо ҳамин сабаб барои 
иқомат боиси интихоби ман шуда 
буд, то ки наздиктар ба ҳаёти ин 
мардуми наҷиб ошно шавам. 

Дучархаро дар ҷойи махсусе, 
ки барои ин намуди нақлиёт пеш-
бинӣ шудааст, гузошта, бо қулф 
бастам ва ба сайругашт пардох-
тем. Ҳар вақте ки дучархаамро 
дар ин ё он мавзеи Токио «қулф 

мезадам», мисли ҳамаи дигар бо-
шандагони Япония, дар тааҷҷуб 
будам, ки чаро дар ин кишвар но-
вобаста аз набудани дуздӣ ҳама 
чизҳояшонро эҳтиёт мекунанд. 
Аммо ин мавзӯи дигарест, ки 
тавзеҳи бештар мехоҳад ва шояд 
оянда сари он баргардам. 

Ҳаво нисбатан гарм ва намнок 
буд, гирду атроф пур аз дарахту гу-
лу гулзор, роҳравҳои тозаю озода.

Дар як роҳрав ҳам пиёдагардон 
ва ҳам дучархасаворон сайругашт 
мекунанд ва он ба ду қисм ҷудо 
ва аломатгузорӣ шудаааст. Тӯли 
се сол боре надидам, ки садамае 
рух дода, пиёдагарде зарар дида 
бошад, гарчанде суръати дучарха-
ронон хело баланд аст ва дар баъ-
зе мавридҳо роҳ танг шуда, ҳарду 
тоифа аз як роҳ убур мекунанд.

Агар шумо япониҳоро дони-
стан хоҳед, ду мафҳум: тарбияи 

атфол ва ҳурмати якдигар, ба на-
зар гирифтани кайфияти шахси 
дигар хислати хоси ин мардум аст. 
Ҳар қадаме (бо мафҳуми томаш), 
ки дилхоҳ японӣ гузоштан хоҳад, 
пеш аз ҳама ба он андеша аст, ки 
ин қадам, ин иқдом ба ҳамсояи 
ӯ, шахсияти дигар созгор аст, ё 
боиси нороҳатии онҳо мегардад, 
агар ҳа, ҳеҷ гоҳ ин корро нахоҳад 
кард. Ин муносибатро ман ҳаме-
ша медидам, таҷриба кардам ва 
бо назардошти он ки тӯли ҳаёт 
зиёда аз нисфи дунёро дидаам, 
бо зиндагии мардуми зиёд ошно 
ҳастам, мисли япониҳо мардуми 
бофарҳанг, хоксор, нексиришт, 
хушрафтору покизакорро нади-
даам. 

Тарбия фарзанд барои онҳо 
якумин дараҷа аст ва дар бисёр 
мавридҳо япониҳо агар шароити 
муносиб барои тарбияи фарзанд 

бо ин ё он сабаб надошта бошанд, 
аз тавлиди фарзанд дар оила худ-
дорӣ меварзанд. Маҳз ба ҳамин 
хотир оилаҳое ҳастанд, ки хоҳо-
ни фарзанд, орзу ҳам доранд, ки 
насле пас аз худ боқӣ гузоранд, 
аммо масъулият дар назди ҷомеа 
ва пеш аз ҳама дар назди фарзанд 
онҳоро аз он ки ақаллан як фар-
занд дошта бошанд, бозмедорад. 
Тарбияи шахсияти солим аз хурдӣ 
сар мешавад ва он аз ҳама беш-
тар ба модар рабт дорад. Яке аз 
асосгузорони корпоратсияи бай-
налмилалии «Sony» Масару Ибу-
ка дар китоби хело машҳураш, ки 
«Баъди сесолагӣ дер мешавад» 
ном дорад, дар масъалаи тарбияи 
фарзанд хело заҳмат кашидааст ва 
онро бо забони русӣ аз сомонаҳои 
интернетӣ ёфта, хондани ҳар па-
дару модар хело муҳим аст. Чун 
пойдевори ҳар давлат аз тарбияи 

фарзанд сар мешавад. Фарзанд 
азиз аст, одобаш азизтар гӯянд дар 
урфият. Ва ин ҳикоят тасдиқи ин 
воқеият аст.

Пешопеши мо ду писарбача, 
яке тахминан 10-13-сола ва дигаре 
5-7-сола, сайругашт мекарданд. 
Калонӣ гарданбанди сагчаеро 
эҳтиёткорона ба дасти рост ги-
рифта, аз қафои он бодиққат на-
зорат мекард ва дувумӣ дар даст 
халтачаи на чандон калони село-
фанӣ дошт. Баногоҳ сагча беса-
ранҷом шуд ва дар назди симчӯбе 
истода, як почаи қафояшро боло 
бардошта, эҳтиёҷи «хурдашро» ба 
он симчӯб пошид. 

Писарбачаҳо боз истода назо-
рат мекарданд, то дучархаронон 
фавқулода кучуки онҳоро беса-
ранҷом накунанд. 

(Давомаш дар саҳ.15)

ТАРБИЯ, МУНОСИБАТ, МАСЪУЛИЯТ
дарсе, ки бояд  аз ҷопониҳо омӯхт

Љањони муњорибаи омехта 
(МО-ММА) пур аз њодисањои 
муборизаи оштинопазир ва 
пирўзї аст, аммо ками онњо 
дар таърихи варзиш осори 
фаромўшнашаванда боќї 
мегузоранд. 

Соли 2019 дар Истамбул як 
њодисаи аљибе рух дод. Фар-
шеди Шамсидин аввалин 
варзишгари тољик шуд, ки 
дар чемпионати муњорибаи 
омехтаи Туркия ѓолиб омад. 
Ѓалабаи ў на танњо љањони 
санъати њарбиро ба њайрат 
овард, балки барои наслњои 
нави размоварони ватанї роњ 
кушод.

Ф а р ш е д и  Ш а м с и д и н 
варзишгар ва истеъдоди бу-
зургест, ки сарнавишти ў 
таљассуми мубориза ва май-
ли пирўзї шудааст. Дар сун-
натњои фарњанги тољикон 
тарбия ёфта, аз хурдї орзуи 
комёбињои бузург дар ола-
ми варзишро дошт. Роњи ў 
ба ќуллаи ММА аз толорњои 
хурди варзишї ва марказњои 
тамринї дар Душанбе оѓоз 
ёфт. 

Ќобили зикр аст, ки Фар-
шеди Шамсидин дар Туркия 
ба њайси донишљўи табодули 
барномаи Эразмус буд ва дар 
яке аз бонуфузтарин дониш-

гоњњои Истамбул, Донишгоњи 
Мармара, ки шахсан прези-
денти Туркия Раљаб Тайиб 
Эрдуѓон дар онљо тањсил кар-
дааст, дарс хондааст. Тавре 
худи варзишгар мегўяд, ў њар 
рўз бадани худро обутоб ме-
дод, аммо тањсил бо варзиши 
касбї кори осон набуд. Ў ҳар 
рўз ду соат ба толори варзиш 
рафта, ду соат пас аз машќ ба 
хона бармегашт. Ин шароит 
рӯҳи муборизи моро боз њам 
пурзўр карда, ўро ба варзиш-
гари фавқулодае табдил дод. 
Ў тањти роњбарии мураббии 
маъруф Азамат Њошимов, 
ки дар баробари Њабиб Нур-
муњаммадов аз Доѓистон яке 
аз пешсафони UFC мебошад, 
тамрин кардааст.

Дар рўзи мусобиќот Фар-
шеди Шамсидин аз рўи ќо-
идањои MMA се ќувваозмої 

карда, дар њар се набард бар-
ваќт пирўзї ба даст оварда, 
ќобилиятњои фавќулодаи 
худро нишон дод. Дар даври 
нињоии мусобиќот бо мушт-
зани маъруфи ММА Юнус 
Эмре Оздени турк ќувваоз-
мої карда, дар даври аввал 
ўро шикаст дод ва бо ѓалаба 
дар 42 сония дар раунди аввал 
рекорди пирўзї гузошт.

Марњилаи навбатии мусо-
биќот Чемпионати љањон буд, 
вале бо таассуфи зиёд Фар-
шеди Шамсидин ба далели 
шањрванди Туркия набуда-
наш дар ин мусобиќа ширкат 
карда натавонист. Гузариши 
Фаршеди Шамсидин ба сатњи 
љањонии раќобат душвор буд, 
аммо дар њамин чолиш ў ќув-
ваи аслии худро пайдо кард. 
Вай омода буд, ки раќибони 
пурќувватро ќабул кунад ва 

бартарии худро дар арса исбот 
намояд, аммо мутаассифона, 
худи таќдир бар зидди ў буд, 
ки дар чемпионати љањон 
раќобат кунад.

Чемпионати ММА-2019 
дар Туркия барои Фаршеди 
Шамсидин як чолише буд, ки 
онро дили кушод ва омодагї 
ба мубориза ќабул кард. Ў дар 
њар набард на танњо мањорати 
љисмонї, балки ќувваю мато-
нати рӯњии худро низ нишон 
медод. Пирўзии ў дар набарди 
нињої на танњо барои ў, балки 
барои тамоми мардуми тољик 
як лањзаи таърихї гардид.

Фаршеди Шамсидин рам-
зи ирода ва мубориза аст, ки 
парчами худро дар ќуллаи 
ќањрамонии ММА дар Тур-
кия барафрохтааст. Пирўзии ў 
дар таърихи варзиш осори фа-
ромўшнашаванда мегузорад.

ФАРШЕДИ ШАМСИДИН - АВВАЛИН ТОЉИКИСТОНЇ, 
КИ ДАР ЧЕМПИОНАТИ ТУРКИЯ ПИРЎЗ ШУДААСТ

ТОЉИКИСТОН ДАР ЉОМИ ЉАЊОН БО ПОРТУГАЛИЯ, 
ПАНАМА ВА МАРОКАШ БОЗЇ МЕКУНАД

ЊИСОБЊОИ ЯКХЕЛА ДАР ВОХЎРИИ ДАВРИ 
ЊАШТУМИ ЛИГАИ ОЛИИ ФУТБОЛИ ТОЉИКИСТОН

26-уми  май дар майдо-
ни Регистони Самарќанд 
маросими ќуръакашии 
Чемпионати љањонии фут-
зал-2024 баргузор шуд.

Њарифони дастаи мунта-
хаби Тољикистон, ки барои 
нахустин бор дар таърихи худ 
дар Љоми љањон ширкат меку-
над, маълум шуданд. Дастаи 
Тољикистон шомили гурўњи 
Е буда, бо дастањои мунтахаби 
Португалия, Панама ва Маро-
каш бозї мекунад.

Бар асоси натоиљи ќуръа-
кашии Љоми љањон-2024 шаш 
гурўњ иборат аз чањордастаӣ 
ташкил карда шуд. Тимњое, 

ки дар марњилаи гурӯњї љой-
њои якум ва дуюмро ишѓол 
мекунанд ва инчунин чор 
дастаи бењтарини зинаи се-
юм ба даври њаштякнињої роњ 
меёбанд. 

Мавсими дањуми Чемпи-
онати љањонии футзал аз 14-
уми сентябр то 6-уми октябр 
дар се шањри Ўзбекистон - 
Тошканд, Андиљон ва Бухоро 
баргузор мешавад.

Дастаи мунтахаби Тољи-
кистонро дар ин мусобиќа 
сармураббї Пайрав Воњидов, 
мутахассиси ватанї роњбарї 
мекунад.

Дар даври њашт уми 
вохўрињои Лигаи олии Чем-
пионати футболи Тољики-
стон панљ бозї баргузор 
шуд, дар се бозї њисоби 
якхелаи 1:0, дар ду бозї 
њисоби 1:1 ба ќайд гириф-
та шуд ва як бозии дигар 
ба ваќти дигар гузаронида 
шуд.

Дар бозии байни «Эсхата» 
бо «Вахш» аввалї бо њисоби 1:0 
пирўз шуд ва ѓалабаи дуюми 
худро дар мавсим љашн ги-

рифт. «Вахш» яке аз ду дастаи 
ин мавсим аст, ки то њанўз дар 
ягон бозї мусовї накардааст.

Дастаи «Истаравшан» низ 
пирўзии дуюмашро пайињам 
ба даст овард. Ин навбат иста-
равшанињо дар мењмонї «Кўк-
тош»-ро маѓлуб (1:0) карданд. 

Дастаи “Хуљанд” тавонист 
дар даќиќаи 98-уми бозї аз 
бохт наљот ёбад. «Равшан»-и 
Кўлоб буд, ки дар мењмонї бо 
њисоби 1:0 дар пеш буд, аммо 
соњибони майдон бо шумораи 
камтари бозигарон тавони-

станд мусовї кунанд.
“Њосилот” ва КМВА имтиёз 

таќсим карданд - 1:1. 
«Регар-ТадАЗ» пас аз 

пирўзї бар «Панљшер» (1:0) 
аз мусовии КМВА истифода 
каррда, ба зинаи дуюм наздик 
шуд.

Бозии «Истиќлол» бо 
«Барќчї» ба ваќти дигар гуза-
ронида шуд. «Истиќлол» яго-
на дастаест, ки то њол маѓлуб 
нашудааст ва яке аз ду даста, 
ки дар ягон бозї мусовї њам 
накардааст.

РЕЗААХБОР

Муштзани тољик Асрор 
Воҳидов (57 кг) дар рақоба-
ти дуюмаш дар мусобиқаи 
интихобии олимпӣ дар 
Тайланд пирўз шуд. Воҳи-
дов бар намояндаи Косово 
Башким Боҷоку бо қарори 
якдилонаи доварон бо ҳисо-
би 5:0 пирӯзӣ ба даст овард. 
Дар марҳилаи ҳаштякниҳоӣ 
Асрор Воҳидов рӯзи 30-юми 
май ба ринг мебарояд. 

***
Дастаи мунтахаби футбо-

ли Тољикистон љамъомади 
тамринии худро дар шањри 
Давња идома медињад, ки он 
рўзи 2-юми июн ба поён ме-
расад. Даста дар ин љо барои 
ду бозии нињоии даври ду-
юми марњилаи интихобии 
ЉЉ-2026 бо дастањои мун-
тахаби Урдун (6-уми июн, 
Аммон) ва Покистон (11-
уми июн, Душанбе) омода 
мешавад.

***
Энтсо Мареска сармура-

ббии нави  дастаи "Челси" 
таъйин шуд. Шартнома то 
тобистони соли 2029 ба та-
свиб расида, имкони там-
диди як мавсими дигарро 
дорад. Ин мавсим Мареска 
бо "Лестер" ѓолиби Чем-
пионшип шуда, дастаро ба 
Премйер-Лига бароварда 
буд. Ў дар «Челси» Маури-
сио Почеттиноро иваз кард.

***
Људокорони тољик бо-

ри аввал дар таърих соњи-
би 6 роњхати олимпї шу-
данд. Инњо дар вазни -60 
кг Муњаммадсолењ Ќувва-
тов (тариќи квота), -66 кг 
Эмомалии Нуралї, -73 кг 
Бењрўз  Хољазода, -81 кг 
Сомон Мањмадбеков, -90 
кг Комроншоњ Устопири-
ён, +100 кг Темур Рањимов 
њастанд. Ин њам дар њолест 
ки 7-умин роњхатро низ до-
рем, аммо он дар як вазн ду 
нафар асту яке ба Париж 
хоњад рафт.

***
Дар Лигаи футболи за-

нонаи Тољикистон, ки 
26-уми май оѓоз шуд, дањ 
даста - «Душанбе» (Ду-
шанбе), МДМВ «Вахш» 
(Бохтар), МДМВ (Кўлоб), 
«Панљшер» (Љалолиддини 
Балхї), «Бешкент» (Носири 
Хусрав), «Ситора» (Шањри-
нав), «Љавонї» (Љаббор 
Расулов), ММФ «Канд» 
(Конибодом), «Бунљикат» 
(Шањристон), ММВФЧА 
«Хуљанд» (Хуљанд) ширкат 
мекунанд.

ВКД рӯзи 27-уми майи соли 2024 аз 
ошкор шудани боз як ҳолати қатли ҳам-
сар аз ҷониби шавҳараш дар заминаи 
рашк хабар дод.

Марди 38-солаи сокини шаҳри 
Ваҳдат ҳамроҳи ҳамсари 34-солааш 
дар манзили истиқоматии як соки-
ни ноҳияи Рӯдакӣ ба таъмири хона 
машғул будаанд. Ҳангоми кор байни 
зану шавҳар ҷанҷол бархостааст ва 
шавҳар аз сабаби рашк ҳамсарашро 
мавриди латукӯб қарор додааст. Дар 
натиҷа зан ба ҳалокат расидааст. Аз 
рӯи ҳодисаи мазкур тафтишот идома 
дорад.

Бо қарори бевоситаи вазири корҳои 
дохилии Ҷумҳурии Хакасияи Русия гене-
рал-майори пулис Владимир Генералов 
як марди 35-солаи зодаи Тоҷикистонро аз 
шаҳрвандии Русия маҳрум карданд.

Ин тоҷики соли таваллудаш 1989 
ҳанӯз соли 2009 шаҳрвандии Русияро 
ба даст оварда буд. Аммо дар соли 2018 ӯ 
бо иттиҳоми фурӯши миқдори махсусан 
зиёди маводи мухаддир ба даст афтод ва 
барои 14 сол зиндонӣ шуд. Баъди адои 
ҳукми зиндонаш, ки соли 2032 ба поён 
мерасад, ин зодаи Тоҷикистонро ба тав-
ри маҷбурӣ аз қаламрави Русия ихроҷ 
хоҳанд кард.

Суди вилояти Оренбург як ронандаи 
40-солаи мошини боркаш аз Тоҷики-
стонро барои кӯшиши додани пора гу-
наҳкор шинохта, ба маблағи 2 миллион 
рубл, ё тақрибан 22 ҳазор доллар ҷари-
ма баст.

Ин шаҳрванди Тоҷикистон моҳи 
марти соли 2024 дар боҷхонаи Самара 
ҳангоми ба корманди боҷхона додани 
пора ба маблағи 192 ҳазор рубл ба даст 
афтод. Ӯ бидуни ҳуҷҷатҳои зарурӣ бо 
мошини боркашаш аз Тоҷикистон ба 
тарафи Маскав либоси варзишӣ ме-
бурд. 

Суди Олии Ҷумҳурии 
Тоҷикистон бо нашри як 
хабарнома номи 29 ҳизбу 
гурӯҳҳо, ҳаракатҳо, ра-
вияҳо ва иттиҳодияҳо-
еро нашр кард, ки онҳо 
ҳамчун ташкилотҳои тер-
рористӣ-экстремистӣ 
эътироф гардида, фаъ-
олияташон дар ҳудуди 
Ҷумҳурии Тоҷикистон 
манъ мебошад.

Суди Олӣ шаҳрвандо-
ни кишарро огоҳ намуд, 
ки “сомонаҳои ҳизбу 
гурӯҳҳо, ҳаракатҳо, рави-
яҳо ва иттиҳодияҳои зе-
рин ҳамчун ташкилотҳои 
террористӣ-экстремистӣ 
баста шуданд ва воридоти 
адабиёти онҳо манъ аст”. 

Рӯйхатро пешкаши шумо 
мекунем: 

1. Ҳизби Наҳзати Ис-
ломӣ

2. Ташкилоти «Ал-Қо-
ида»

3. Ҳаракати Исломии 
Туркистони Шарқӣ

4. Ҳизби Исломии Тур-
кистон (собиқ ҳаракати 
Исломии Ӯзбекистон)

5. Ҳаракати «Толибон»
6. Ташкилоти «Барода-

рони Мусулмон»
7. Ташкилоти «Лшкар-

е-Тайба»
8. Гурӯҳи исломӣ (Ҷаъ-

мият-е-Ислам-и Поки-
стон)

9. Ҷамъият-е-Таблиғ
10.Ташкилоти динӣ-му-

баллиғии «Созмони Та-
блиғот»

11. Тоҷикистони Озод
12. Ҳизби Таҳрир
13. «Ҳизб-ут-таҳрир»
14. Равияи динии «Са-

лафия»
15. Ҷамоати (Ҷамъияти) 

«Ансоруллоҳ»
16. Ҳаракати ҷамъияти 

«Гурӯҳи 24»
17. Ташкилоти «Давла-

ти исломӣ» (Давлати исло-
мии Ироқу Шом)

18. «Ҷабҳату-н-Нусра» 
(Ҷабҳат-ан-Нусра)

19. «Паймони миллии 

Тоҷикистон»
20. Ҷанги муқаддас (Ал-

Ҷиҳод, Ҷиҳоди исломии 
Мисрӣ)

21. Ҷамъияти ислоҳоти 
иҷтимоӣ (Ҷамъият-ал-Ис-
лоҳ-ал-Иҷтимоӣ)

22. Ҷамъияти эҳёи ме-
роси исломӣ (Ҷамъияти 
Иҳё-ат-Тураз ал-Исломӣ)

23. Хонаи ду зиёратгоҳ 
(Ал-Ҳарамейн, Дом двух 
святых)

24. Ҷунд аш-Шом (Ар-
тиши Шоми Бузург)

25. Ҷиҳоди Исломӣ - 
«Ҷамоати муҷоҳиддин»

26. Иттиҳоди экстреми-
стии «Шоҳидони Яҳво»

27. Ташкилоти «Памир 
дейли нюс» (Pamir Daily 
News) ё «Памир нюс» 
(Pamir News)

28. Ташкилоти террори-
стӣ-экстремистии «Давла-
ти исломии вилояти Хуро-
сон»

29. Ташкилоти экстре-
мистии «Тоҷикистони 
нав 2».

ЊУШДОРИ СУДИ ОЛӢ 
Фаъолияти кадом ҳизбу гурӯҳ дар Тоҷикистон манъ аст?

Суди вилояти Ново-
сибирски Русия ахиран 
даъвои як зодаи Тоҷи-
кистонро, ки дар ҷанги 
Украина захмӣ шуда 
буд, қонеъ гардонида, 
Комиссариати ҳарбии 
вилояти Новосибирскро 
муваззаф сохт, ки ба ӯ 
ба маблағи 3 миллион 
рубл (чизе бештар аз 33 
ҳазор доллар) ҷуброн 
пардохт кунад.

Аҳмад баҳори соли 2022, 
баробари оғози ҷанги Укра-
ина ба ҷанг рафт.

Адвокати Аҳмад Мари-
на Шевченко мегӯяд: “Дар 
ҳайати як воҳиди ихтиёри-
ён аз Ҷумҳурии Чеченистон 
ӯро ба минтақаи амалиёти 
ҷангӣ фиристоданд. Ӯ баъ-
ди як моҳ ҷароҳати вазнин 
бардошта, дар бемори-
стонҳои гуногуни Вазора-
ти мудофиаи Русия табо-
бат мегирифт. Дар ниҳоят 
ба вай ба сабаби ҷароҳати 
гирифтааш мақоми маъю-
би гурӯҳи 2 доданд. Аҳмад 
баъди анҷоми табобат дар 
баҳори соли 2023 ба таври 
содда шаҳрвандии Русияро 

ба даст овард. Барои ҷароҳа-
таш ба ӯ ҷуброни аз тарафи 
волии вилоят ҷудошударо 
ҳам бидуни чуну чаро до-
данд, вале ӯ як соли тамом 
давутоз кард, то ҷубронеро, 
ки президенти Русия барои 
маҷруҳон муқаррар карда-
аст, бигирад. Азбаски Аҳ-
мад хидматчии ҳарбӣ набуд, 
барои ҷуброн ба Комисса-
риати ҳарбии вилояти Но-
восибирск муроҷиат кард, 
вале ҷавоби рад гирифт. 
Сабабаш гӯё ин буд, ки ҳан-
гоми захмӣ шуданаш ӯ бо 
Вазорати мудофиа қарор-

дод надошт”.
Дар пайи посухи рад 

додани ниҳодҳои давлатӣ 
Аҳмад ба ҳуқуқдон Марина 
Шевченко муроҷиат кард 
ва бо кумаки ӯ ба Додгоҳи 
вилояти Новосибирск ари-
заи даъвогӣ дод. Бо қарори 
Додгоҳи вилояти Новоси-
бирск талабҳои Аҳмад қо-
неъ гардонида шуда, дале-
ли иштирокаш дар ҳайати 
воҳиди ҳарбии ихтиёриён 
муайян карда шуд ва аз ко-
миссариати ҳарбии вилоят 
пули ҷуброн барои ҷароҳа-
таш рӯёнида шуд.

3 МИЛЛИОН РУБЛ
бар ивази захмӣ шудан дар ҷанг

Агентии назорати дав-
латии молиявӣ ва мубо-
риза бо коррупсияи Тоҷи-
кистон аз ошкор шудани 
тасарруфи беш аз 152 ҳа-
зор сомонӣ маблағҳои 
буҷетӣ дар муассисаи 
давлатии «Дезинфекси-
яи профилактикии ноҳияи 
Деваштич» хабар дод.

Агентӣ хабар медиҳад, 
ки зимни гузаронидани 
санҷиши молиявӣ - хоҷа-
гидорӣ дар фаъолияти 
Муассисаи давлатии «Де-
зинфексияи профилакти-
кии ноҳияи Деваштич» 
муайян гардид, ки Отаҷо-
нов М. Ш. аз 19-уми авгу-
сти соли 2014 то инҷониб 

дар вазифаи директори 
ҳамин муассиса кору 
фаъолият карда, дар дав-
раи фаъолияти кориаш 
бо истифода аз ваколати 
мансабдорӣ дар чунин 
ҳолат даст ба ҷинояти 
азонихудкунӣ зад. 

Чунончи, Отаҷонов 
М. Ш. зимни фаъолияти 
хизматиаш моҳҳои феврал 
- апрели соли 2023 дар асо-
си маслиҳати пешакӣ бо 
директори ҶДММ “Сада-
фи Ғончӣ”-и ноҳияи Де-
ваштич Ҷӯраев Д. Г. амал 
намуда, ба воситаи ҷамъ-
ияти мазкур дар 5 ҳолат 
бо роҳи сохтакории бор-
хатҳои хароҷотӣ маблағи 
203 102 сомонии барои 
харидории маводҳои без-

араргардонӣ ҷудошударо 
нақдӣ кунонида, маблағи 
дар ихтиёрдориашон қа-
рордоштаро аз рӯи таъй-
инот истифода набурда, 
аз он 152 248 сомони-
ашро бо роҳи сохтакории 
ҳуҷҷатҳои муҳосибӣ аз 
они худ кардаанд, ки бо ин 
кирдори қасдонаи худ ба 
давлат зарари махсусан ка-
лонии моддӣ расонидаанд.

Оид ба ҳолати мазкур 
нисбати Отаҷонов М. Ш. 
ва Ҷӯраев Д. Г. бо мод-
даҳои 245, қисми 4, банди 
«б» ва 323 КҶ Ҷумҳурии 
Тоҷикистон парвандаи 
ҷиноятӣ оғоз гардида, он 
баъди анҷоми тафтиши 
пешакӣ ба суд ирсол гар-
дидааст. 

152 ЊАЗОР СОМОНЇ
Тасарруфи он дар Деваштич

МАСЛИҲАТ

ТУТ ДАВОИ  
БЕМОРИИ ЌАЛБ 
Тут ҳамчун дарахти зиёдумри 

сояафкану серҳосил машҳур аст. 
Баргаш ғизои кирмак ва меваи ши-
ринаш ғизои одамон аст. Ин навъи 
мева барои бардавомиву дароз-
умрии инсонҳо солҳост, ки миёни 
мардуми Шарқ маъмул аст.

Тут аз ҷиҳати таркиби кимиёвӣ 
бой буда, дар худ калсий, магний, 
оҳан ва амсоли онҳоро дорост. Ху-
сусиятҳои шифобахшии тути хуш-
ккардашударо донишмадон барои 
беморони гирифтори қалб, фишор-
баландӣ, тоза кардани гурдаҳо ва 
узвҳои ҳозима тавсия кардаанд.

Истеъмоли афшурдаи тут бошад, 
хосияти зиддиилтиҳобӣ дошта, дар 
бартараф кардани варами даҳон, 
илтиҳоби захми меъда ва дарди гулӯ 
муфид аст. Инчунин, барги таркар-
дашудаи тут барои ба зудӣ бартараф 
кардани таб истифода мешавад.

ТАЪКИД:
Дар Украина давоми 4 ҳафта бо 

меваи тару тозаи тут табобати бе-
морони дилро таҷриба кардаанд.

Ҳамарӯза ба беморон 4 маротиба 
200-300 грамм истеъмол намуда-
ни тути тару тозаро тавсия дода, 
расман озмоиш гузарониданд. 
Натиҷаи озмоиш нишон дод, ки 
давоми як моҳи табобат дарди дили 
онҳо кам гардидааст.

 

Шахсеро ёфтан душвор аст, ки қул-
финай (тути заминӣ)-ро дӯст надорад. 
Онро беҳуда “маликаи буттамеваҳо” 
намегӯянд, зеро дар баробари хуш-
маззагӣ, қулфинай анбори витаминҳои 
муфид мебошад. 

Барқароркунандаи ҷавонӣ
Ҳангоми қулфинайро дар яхдон гузо-

штан он ях карда, таъми худро гум ме-
кунад, вале таркиби витаминҳо ва ми-
нералҳояш бетағйир боқӣ мемонад. Ин 
меваи саршор аз витамин ва минералҳо 
махсусан барои бонувон муфид буда, ба 
барқарор кардани зебоӣ ва ҷавонии пӯст 
мусоидат менамояд. Қулфинай иммуни-
тети инсонро пурқувват месозад. Барои 
баланд гардонидани масунияти бадан 
дар ҳар фасли пухтарасӣ қулфинай ис-
теъмол намудан зарур аст. Новобаста аз 
он, ки қулфинай меваи ширин ҳисобида 
мешавад, дар таркиби он миқдори шакар 
ниҳоят кам мебошад. 

Давои дарди сар 
Дар таркиби қулфинай моддаҳое 

мавҷуданд, ки ба дорувории бедардку-
нанда монанданд, бинобар ин, ҳангоми 
дарди сар хӯрдани қулфинай хеле ман-
фиатовар мебошад. 

Манбаи зебоӣ
Дар рӯятон доғи кунҷидак ва холчаҳои 

майда мавҷуд бошанд, бо воситаи ниқо-
би қулфинай шумо метавонед онҳоро 

тамоман ноаён гардонед. Афшураи қул-
финай доғи кунҷидак ва гармичаро ра-
вонда, таровати ҷавониро нигоҳ медорад. 
Бо малҳами меваи қулфинай шукуфаро 
низ дармон мебахшанд. 

Хотираро мустаҳкам мекунад  
Қулфинай барои мустаҳкам намудани 

хотира ва тез пир нашудани ҳуҷайраҳои 
мағзи сар манфиатовар мебошад. Дар 
тиби қадим қулфинай воситаи муҳими 
парҳезӣ ва давобахш маҳсуб мешуд. Та-
бибон онро барои пешгирии пирӣ исти-
фода мекарданд.

Тозакунандаи ҷигар
Табибони халқӣ пештар меваи тару 

хушк, афшура, барг ва решаи қулфинай-
ро ҳангоми бемориҳои гуногуни ҷигар 
(холесистит, зардпарвин, гепатити кӯҳ-
на, дарди санги талхадон) ва роҳи меъдаю 
рӯдаҳо (гастрит ва энтероколити музмин, 
бавосир ва ғайра) истифода мебурданд.

Давои камхунӣ
Ин меваи лазиз барои кори бонизо-

ми узвҳои пешоброн (қабзияти пешоб, 
дарди санги масона) низ фоида дорад. 
Қулфинайро барои табобати табларза 
(чун давои арақовар), камхунӣ, тарбод ва 
ниқрис низ истифода мебаранд. Меваи 
қулфинайро барои табобати назлаи меъ-
да, қабзият, ғалаёни хун, атеросклероз 
ва афтонидани кирмҳо ба кор мебаранд. 
Бӯйи бади даҳонро нест мекунад. Баҳри 

рафъ намудани бӯйи нохуши даҳон бо 
афшураи мева ва барги қулфинай ғарғара 
мекунанд.

Ғизои парҳезӣ
Дар тиби илмӣ меваи қулфинай ба 

сифати ғизои парҳезӣ, ҳозим ва хуно-
фар ҳангоми бемориҳои гуногуни меъда, 
ҷигар, дилу рагҳо, аз қабили миокард, 
бемории ишемияи дил, кардиоатеро-
склероз, ғалаёни хун, камхунӣ, ихтилоли 
мубодилаи намак ва ниқрис тавсия дода 
мешавад. Ашхосе, ки узвҳои пешобашон 
санг дорад, бояд аз ҷӯшоби мева ва барги 
қулфинай истифода кунанд.

Қулфинай хӯред ва ҳамеша солиму 
ҷавону зебо бимонед!

Шоҳтут
Давои бемориҳои меъдаву рӯда
Мизоҷи шоҳтут дар дараҷаи дувум 

сард ва дар якум хушк аст. 
Хислатҳои шифобахши он: 
1. Агар самари расидаи шоҳтутро 

бихӯранд, моддаҳои сахтшударо дар ба-
дан мулоим мегардонад, фишори балан-
ди хунро паст мекунад, хилти сафроро 
тит ва пароканда месозад, варамҳои гар-
ммиҷози ҳалқро мегардонад ва таҳлил 
медиҳад.

2. Агар бо оби самари шоҳтут ғарғара 
кунанд ё он обро дар даҳан гардонанд, 
решҳои раддӣ, ҷӯшиши даҳан ва оби-
лаҳои он, варамҳои ҳалқ, ком ва забонро 
дафъ мекунад. 

3. Хӯрдани меваи шоҳтут захми 
рӯдаҳо, исҳолҳои гарм ва хунинро ши-
фо мебахшад. Хусусан хушки онро бо 
оби кашнизи тар ва оби коснӣ бихӯранд, 
намегузорад, ки моддаҳои зарарнок аз 
ҳар ҷойи бадан ба меъда рехта шаванд.

ТАЪКИД: Аз ҳад зиёд хӯрдани меваи 
шоҳтут ба узвҳои даруни сина, шуш ва 
асаб зарар дорад. Дар ин маврид асал ва 
оби анор ошомидан даркор аст, ки зиё-
наш ислоҳ ёбад.

Ҳафта барои анҷоми 
корҳое, ки муддати тӯлонӣ 
ба таъхир афтода буданд, 
мусоид аст. Мушкил дар он 
аст, ки одамоне, ки қаблан 
ба фикри шумо гӯш медо-
данд ва онро комилан дуруст 

меҳисобиданд, акнун ба дифоъ аз нуқтаи на-
зари худ шуруъ мекунанд. 

Ташаббусҳои тиҷоратии 
шумо бо мухолифати ҷиддӣ 
рӯ ба рӯ мешаванд. Ба тав-
ри возеҳ чӣ хостану барои 
чӣ кӯшиш кардани худро 
медонед, аммо касе шу-
моро дастгирӣ намекунад. 
Нисбати волидон ва дигар 
хешовандоне, ки ба кумак 

ниёз доранд, бодиққат бошед. 

Кӯшиш кунед, ки та-
моми корҳои оғозкарда-
атонро ба анҷом расонед. 
Ҳафтаи оянда вақти хубест 
барои омӯхтани чизҳои нав 
ва аз худ кардани таҷрибаи 
дигарон. Дар бораи масъу-
лиятҳои худ дар оила фа-

ромӯш накунед. Аз дӯстдоштаи худ муноси-
бати беҳтареро талаб накунед. 

Дар ин ҳафта ба амалҳои 
ғайричашмдоште қодир 
хоҳед буд, ки дар вақти 
дигар ҷуръат намекардед. 
Фаъолнокӣ ва иродаи нек 
шуморо ба қуллаи мурод 
мерасонад. Давраи хеле му-
соид барои саёҳат ва шино-

соиҳои нав аст. 

Шумо метавонед бисёр 
чизҳои муфидро ҳам барои 
худ ва ҳам барои дигарон 
анҷом диҳед. Бо вуҷуди ин, 
дар ягон кор шитоб наку-
нед. Қарорҳои мутавозин, 
табъи болида ва диплома-
тия он чизест, ки ба шумо 

дар ёфтани роҳ ба сӯйи муваффақияти да-
розмуддат кумак мекунад. 

Вақте расидааст, ки хо-
наатонро аз чизҳои нолозим 
тоза кунед. Дар назди худ 
нақшаҳои азим нагузоред. 
Ҳафта дар назаратон зуд ме-
гузарад. Дар муносибатҳои 
ошиқона ошуфтагиву но-
фаҳмиҳои зиёде рух медиҳад. 

Хонаву дари худро ба тартиб дароред.

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Ҳафта ба шарте ором 
мегузарад, ки худатон ягон 
тағйиротро ба вуҷуд наоред 
ва ба касе ваъдаҳои осмонӣ 
надиҳед. Ба қаҳру ғазаб дода 
нашавед ва барои ҷудо шудан 
аз дӯстдоштаи худ шитоб на-

кунед. Агар бо варзиш машғул бошед, хатари 
ҷароҳат бардоштанатон вуҷуд дорад. 

Аввали ҳафта дар марка-
зи таваҷҷуҳи ҳамагон қарор 
мегиред. Муваффақият осон 
ба даст намеояд, он қувва ва 
сабри зиёдро талаб мекунад. 
Ҳангоми сафар эҳтимоли 
сар задани нокомиҳо ва ҳо-
дисаҳои ночиз дар назар аст, 

хушбахтона, ҳамааш ба некӣ анҷом меёбад. 

Шумо наметавонед ҳам-
чун як шахси озоди коми-
лан мустақил рушд намоед. 
Атрофиён ба ҳама коратон 
бинӣ халонида, кӯшиши 
шуморо идора кардан меку-
нанд. Бояд ба суханони он 

дӯстоне гӯш диҳед, ки дар соҳаи худ таҷрибаи 
калон доранду хеле муваффақ гаштаанд. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Ҳафтаи серташвиш 
аст. Сабру таҳаммулро 
пеша намуда, аз дигарон 
чизҳои дастнорас талаб 
накунед. Шумо бояд ба 
садои қалби худ комилан 
ва бечунучаро бовар ку-

нед. Ошиқонро лаҳзаҳои хотирмону гу-
воро дар пеш аст. 

Ба назаратон ин ҳаф-
та беохир менамояд. Фа-
роғату истироҳат карда 
наметавонед. Аксарият 
дар масъалаҳои молиявӣ 
ва хариду фурӯши хона 
бурд хоҳанд кард. Эҳти-
молияти баргардонидани 

қарзҳои кӯҳна зиёд аст. Айёми хубест барои 
оштишавӣ бо шахси дӯстдошта.

Уҳдадориҳоятон дар 
касбу кор хеле зиёд мегар-
дад. Аз чунин тағйироти 
ғайричашмдошт натарсед ва 
аз пешниҳодҳои умедбахш 
даст кашед. Ҳар он чизе, ки 
бо шумо рӯй медиҳад, боиси 
беҳтар шудани некӯаҳволия-

тон мегардад. 

Саратон
22.06 - 23.07

Асад
23.07 - 22.08

Сунбула
23.08 - 22.09

ЌУЛФИНАЙЌУЛФИНАЙ
       Кафолати солимӣ                                    

      ва зебоӣ

ДАР ТАРКИБИ ҚУЛФИНАЙ ДАР ТАРКИБИ ҚУЛФИНАЙ 
ВИТАМИНҲОИ ЗЕРИН МАВҶУДАНД:ВИТАМИНҲОИ ЗЕРИН МАВҶУДАНД:

• 30 МАЙ •
Виктор Дубовитский (1954), 70-солагии 

зодрўзи доктори илми таърих.
Холмирзо Сангинмуродов (1949), 75-со-

лагии зодрўзи сароянда, Корманди шоис-
таи маданияти Тољикистон.

Саидањмади Орї (1884-1918), 140-сола-
гии зодрўзи шоир.

 
• 31 МАЙ •

Нелли Карасева (1924), 100-солагии 
зодрўзи сарояндаи опера, Њунарпешаи 
шоистаи Тољикистон.

Эргаш Рўзиматов (1939-1998), 85-сола-
гии зодрўзи математик, профессор.

Њофизи Таниш (1549-1635), 475-солагии 
зодрўзи шоир ва муаррихи форс-тољик.

 
• 1 ИЮН •

Юрий Иброњимов (1939), 85-солагии 
зодрўзи доктори илми тиб, профессор.

Аноятбек Ќосимбеков (1934), 90-сола-
гии зодрўзи журналист.

Шарофат Мањмадамбарова (1954), 
70-солагии зодрўзи забоншинос (англисї).

Фазлиддин Садриддинов (1954), 70-со-
лагии зодрўзи журналист.

Гулнора Усмонова (1964), 60-солагии 
зодрўзи олими соњаи тиб.

 
• 2 ИЮН •

Муќим Каримов (1934), 90-солагии 
зодрўзи доктори илми тиб, профессор, 
дорандаи Љоизаи давлатии ба номи Ибни 
Сино.

Пирак Нуров (1929-1999), 85-солагии 
зодрўзи пахтакор, Ќањрамони Мењнати 
Сотсиалистї.

 
• 3 ИЮН •

Абдуљаббор Абдуллоев (1949), 75-со-
лагии зодрўзи олими соњаи математика.

Рањим Љалил (1909-1989), 115-сола-
гии зодрўзи Нависандаи халќии Тољики-
стон, дорандаи Љоизаи давлатии ба номи 
Рўдакї.

 
• 4 ИЮН •

Наим Ёќубов (1934), 90-солагии зодрўзи 
олими соњаи меъморї, профессор, Кор-
манди шоистаи Тољикистон.

Љўрабой Мањкамбоев (1944), 80-солагии 
зодрўзи олими соњаи физика.

Нур Отабеков (1929), 95-солагии зодрўзи 
пахтакор, Ќањрамони Мењнати Сотсиалистї.

Шариф Саид (1954), 70-солагии зодрўзи 
иќтисоддон.

 
• 5 ИЮН •

Ноёбшо Бодурбеков (1914-2008), 110-со-
лагии зодрўзи журналист.

Зугур Гадоев (1929), 95-солагии зодрўзи 
журналист.

Сањобиддин Камолиддинов (1939), 85-со-
лагии зодрўзи олими соњаи география.

Игор Сатторов (1964), 60-солагии зодрў-
зи журналист, дипломат.

Сољидамо Хољаева (1929), 95-солагии 
зодрўзи њунарманди театр, сароянда, 
раќќоса.

Гадо Њасанов (1929), 95-солагии зодрўзи 
сабзавоткор, Ќањрамони Мењнати Сотси-
алистї.

   Тањияи Г. ИСМОИЛОВА, 
Њ. АМРИДДИН, 

кормандони Китобхонаи 
миллии Тољикистон 

МАВЛУДНОМА

Шахсиятњои таърихї, олимони варзида,  
ходимони давлативу љамъиятї мавлуд доранд?  

ПЕШОПЕШ МОРО ОГОЊ КУНЕД!

Тел: 221-00-84

Аз идора

Таҳти чунин унвон шо-
ми 27-уми май дар то-
лори “Кохи Суруш” бо 
ширкати адибон, ҳунар-
мандон ва алоқамандо-
ни адабиёт шаби эҷодии 
шоир Кӯҳзоди Фатҳулло 
баргузор гардид.

М а ҳ ф и л р о  Ш о и р и 
халқии Тоҷикистон Аскар 
Ҳаким ифтитоҳ карда, до-
ир ба шеъри Кӯҳзод анде-
шаҳои хешро ироа намуд 
ва ӯро шоири муваффақ 
муаррифӣ кард. Дар идо-
ма шоирон Камол Насрул-
ло ва Абдуллоҳи Раҳнамо 
низ мулоҳизаҳои худро дар 
бораи шеъри шоири ҷавон 
ироа намуданд. 

Дар маҳфил сароян-
дагони маъруфи кишвар 
Афзалшо Шодиев, Ҳасани 
Ҳайдар, Соҳиба Давлатшо-
ева, Абдулло Хаёлов, Зи-
ёвиддини Нурзод, Эркин 
Одинаев, Рустам Азимӣ, 
Шаҳзоди Даврон, Муҳам-
мадтобеъ Хурсандов, Хо-
вар Муродов, Гулбаҳор 
Шокирова, Орзугул Хӯҷа-
мова ва Олимшо Хӯҷа-
мов аз эҷодиёти Кӯҳзоди 
Фатҳулло сурудҳои марғуб 
сароиданд. 

Ҳамчунин, дар маҳфил 
Кӯҳзоди Фатҳулло шеъ-
рҳои тозаэҷодашро қиро-
ат кард. 

Шаб расид, аз осмон истора пайдо шуд, биё,
Оби чашмам дар раҳат монанди дарё шуд, биё.
Ҳамчу Маҷнун саргарону бехуду ошуфтаҳол
Баҳри дидори ту ошиқ сар ба caҳро шуд, биё.
Мисли як девонае худро ба ҳар сӯ мезанам,
Ошиқат дар байни мардум зору расво шуд, биё.
Гуфта будӣ:- Меравам фасли баҳорон пеши ту,
Ғунчаҳо пажмурд инак, фасли сармо шуд, биё.
Аз аламҳoят навиштам сад дубайтиву ғазал,
Боз аз дардат ҳазорон байт иншо шуд, биё.
То ба кай бигрезӣ аз овозаҳои мардумон,
Ишқи мову ту миёни халқ ифшо шуд, биё.
Дар даҳони мардумони шаҳру деҳ, эй мaҳҷабин,
Номи ман Юсуф шуду аз ту Зулайхо шуд, биё.

***
Сӯхтам аз ишқи ту, хокистарамро бод кун,
Вақти танҳоӣ нишину ошиқатро ёд кун.
Бе ту ман озурдахотир ҳастам, ою соате
Хотири озурдаамро, ҷони ширин, шод кун.
Андаруни синаи ман мурғи дил дар банд монд,
Ту биё, мурғи диламро аз қафас озод кун.

Гар замоне мирам аз ғам, бар сари гӯрам биё,
Рӯйи хоки ман нишину лаҳзае фарёд кун.
Баъди маргам дар ҷаҳон бошад нишон ҳар шеъри ман,
Байт-байт аз ҷону дил хону варо азёд кун.
Гар ба ёди ту бимирам бо алам чун булбуле,
Бо дуою фотиҳа қабри маро обод кун.
Ёри ғамхори туям ман, зори дидори туям,
Эй гуландомам, нигоҳе ҷониби Кӯҳзод кун.

***
Не ҳадду ҳудуду не карон дорад ишқ,
Не соату вақту не замон дорад ишқ.
Бе хатту хабар ба сина гардад ворид,
Андеша на аз пиру ҷавон дорад ишқ.
Гаҳ сӯзаду гаҳ хори сари роҳ кунад,
Кай раҳм ба ҳоли ошиқон дорад ишқ.
Дилдор гаҳе ранҷаду гаҳ ранҷонад,
Ҳар лаҳза ҳазор имтиҳон дорад ишқ.
Хушҳол шавӣ зи ибтидояш, аммо
Анҷом аламҳои гарон дорад ишқ.
Ошиқ, зи аҷал натарс, то ҳаст нафас,
Зеро ки ҳаёти ҷовидон дорад ишқ...

АЗ ДОМАНИ КӮЊИ БАЛАНД
КӮҲЗОДИ ФАТҲУЛЛО
20-уми майи соли 1982 та-

валлуд шудааст. Соли 2005 
факултаи геологияю маъдан ва 
соли 2010 факултаи филологи-
яи  Донишгоҳи миллии Тоҷики-
стонро хатм намудааст. Фаъо-
лияти кориашро моҳи июни соли 
2009 дар Телевизиони “Регар”-и 
шаҳри Турсунзода оғоз карда-
аст. Аз моҳи октябри соли 2016 
инҷониб дар идораи барномаҳои 
фарҳангӣ-фароғатии “Телевизи-
они Тоҷикистон” фаъолият до-
рад. Ду маҷмӯаи ашъораш - “Аз 
алам то қалам” ва “Аз домани 
кӯҳи баланд” ба дасти хонанда 
расидааст.

Ҳар гоҳ сухан атрофи китобҳои 
машҳури тоҷикон, ки дар тамад-
дуни ҷаҳонӣ калидӣ будаанд, ме-
равад, ҳамагон "Ал-Қонун"-и Ибни 
Синоро мисол меоранд, ки садҳо 
сол китоби дарсии тиб дар ҷаҳон 
буд. 

Як китоби дигаре низ ҳаст, ки му-
таассифона ҷомеаи мо аз он хабар на-
дорад, вале дар тӯли зиёда аз 600 сол 
китоби рӯимизии астрономони дунё 
будааст. Ин китоб «Китобу-л-ҳарака-
ти-с-самовия ва ҷа вомеъи-н-нуҷум» 
(«Китоби ҳаракати ҷирмҳои осмонӣ 
ва маҷмӯи ситораҳо») ном дошта, ба 
қалами Аҳмади Фарғонӣ (дар Ғарб 
бо номи Ал-Фраганус машҳур аст) 
мутааллиқ аст. 

Аҳмади Фарғонӣ китоби мазкур-
ро дар солҳои 833-857 навиштааст 
ва нусхаҳои дастхати он дар китоб-
хонаҳои Санкт-Петербург, Москва, 
Амстердам, Лейден, Қоҳира, Ок-
сфард ва ғайра маҳфуз аст. Ин китоб 
аз 30 фасл иборат буда, фасли аввали 
он ба гоҳшуморӣ (хронология) бах-
шида шудааст. Дар ин фасл дар бораи 
тақвимҳои шамсиву қамарӣ маълу-
мот дода шудааст. Фаслҳои 2-5-и ин 
китоб ба усулҳои асосии астрономия 
бахшида шуда, дар бораи ҳаракати 
осмон ҳамчун кура, курашаклии За-

мин ва мавқеи он дар ко-
инот, ҳаракати сайёраҳо 
дар пасманзари бурҷҳои 
дувоздаҳгона маълумот 
дода шудааст. Фаслҳои 6-9 
ҷуғрофияро дар бар меги-
ранд ва дар онҳо доир ба 
андозаҳои Замин, тақси-
моти иқлимҳо ва мавқеи 
шаҳру минтақаҳои зиёде 
маълумот дода шудааст. 
Фаслҳои 10-19 низ ба 
масоили гуногуни астро-
номӣ бахшида шудаанд. 
Фаслҳои 20-22 дар бораи 
ситораҳо ва масофа то 
сайёраҳо аст. Дар умум 
фаслҳои зиёди ин асар 
бо асари “Алмаҷистӣ”-и 
Батламиюс мутобиқат ме-
кунад, вале ба таври муъҷаз ва ҷолиб 
навишта шудани он боиси машҳур 
ва писандида гардидани ин китоб 
гаштааст. Осори астрономии Наси-
руддини Тӯсӣ, Қутбиддини Шерозӣ, 
Қозизодаи Румӣ ва Алии Қӯшчӣ дар 
пайравии осор ва усули нигориши 
Фарғонӣ навишта шудаанд. Ин асар 
ҳанӯз дар асри 12 ба забони лотинӣ 
тарҷума шуда буд ва то замони ба 
нашр расидани китоби астрономи 
олмонӣ Региомонтан китоби асосии 
астрономони олам ба ҳисоб мерафт. 

Аз ин китоби Аҳмади Фарғонӣ 
шахс1иятҳое чун Данте Алигйери 
ва Христофор Колумб истифода 
кардаанд.  Ва зимнан нодуруст 
дарк кардани китоби Фарғонӣ 
боиси кашфи қитъаи Амрико аз 
тарафи Колумб гардид, зеро дар 
китоби Фарғонӣ андозаҳои Замин 
бо мили арабӣ омада буданду Ко-
лумб онҳоро чун мили румӣ қабул 
карда буд. 

 
Ризои БАҲРОМЗОД

АЊМАДИ ФАРЃОНӢ - АЛ-ФРАГАНУС  
Китоби донишманди тоҷик зиёда аз 600 
сол китоби асосии астрономони дунё

 ► ҲАВЛӢ

 ► Фавран фурӯхта меша-
вад, ҳавлӣ, 2 дар хона, ош-
хона, ҳаммом, сауна, бас-
сейн, ҳоҷатхона, ҳамзамон 
таҳдевори тайёр барои со-
хтмони хонаи 2-ошёна (да-
руни фундамент аз санги 
тоза пур шудааст), дарвоза 
5 м, масоҳаташ 10 сотих, 
масолеҳи сохтмонии дару-
ни ҳавлӣ ба нархи хона до-
хил мегардад. Ҳавлӣ 1 км 
аз роҳи калон ҷойгир аст, 
дар наздикии мактаб, 
мағоза, масҷид, 450 000 
сомонӣ. Тел.: 559-07-95-95

 ► Шаҳодатномаи ҳуқуқ 
ба мерос аз рӯи қонун 
таҳти феҳристи №2М-81 
аз санаи 24.06.2020 ба но-
ми Раҷабалиева Фируза 
Файзуллоевна, бо суроғаи 
ш. Душанбе, ноҳияи Фир-
давсӣ, кӯчаи Н. Қарабоев, 
бинои 110, ҳ. 32, ки дар 
нотариуси калони давла-
тии Идораи нотариалии 
давлатии ш. Турсунзода 
ба расмият дароварда шу-
дааст, аз сабаби гум шуда-
наш беэътибор дониста 
шавад. 

 ► Аттестати синфи 9 ба 
номи Миразимова Гулно-
ра Джураевна, ки соли 
1994 аз МТМУ №17-и 
ноҳияи Фирдавсӣ дода 
шудааст, аз сабаби гум 
шуданаш беэътибор дони-
ста шавад. 

 ► Аттестати синфи 10 АБ 
№810868 ба номи Якубо-
ва Латофат Касымовна, ки 
санаи 26.06.1981 аз МТМУ 
№53-и ноҳияи И. Сомонӣ 
дода шудааст, аз сабаби 
гум шуданаш беэътибор 
дониста шавад. 

 ►  Шартномаи хариду 
фурӯши ҳиссаи хонаи ис-
тиқоматӣ таҳти реестри 
№6Д-435 аз 09.12.1986 ба 
номи Абдулхайров Абду-
банноб Расулович, бо су-
роғаи ш. Душанбе, ноҳияи 
Фирдавсӣ, кӯчаи Гузарбоғ, 
гузаргоҳи 7, хонаи 27 (со-
биқ Гостелло, гузаргоҳи 7, 
б 17/27), ки дар нотариуси 
калони давлатии Идораи 
нотариалии 2-юми шаҳри 
Душанбе ба расмият да-
роварда шудааст, беэъти-
бор дониста шавад. 

 ► Аттестати синфи 11 
Т-АТУ №0741132 ба номи 
Одинаев Раҷабалӣ Гулму-
родович, ки соли 2020 аз 

МТМУ №5-и ноҳияи 
Шаҳринав дода шудааст, 
аз сабаби гум шуданаш 
беэътибор дониста ша-
вад. 

 ► Аттестати гумшудаи 
Т-АТА №1576506, синфи 
9, ба номи Ходжаева Мух-
лиса Асилджоновона, ки 
санаи 17.06.2023 аз МТМУ 
№40-и ноҳияи Фирдавсӣ 
дода шудааст, беэътибор 
дониста шавад. 

 ► Шартномаи ҳадяи хо-
наи истиқоматӣ таҳти 
феҳрасти рақами Д-3-57 
аз санаи 15.04 1990, ки 
дар Идораи нотариалии 
давлатии ш. Турсунзода 
ба номи Гулмуротов 
Ваҳобҷон Иномович, бо 
суроғаи ш. Турсунзода, кӯ-
чаи Ленин, хонаи 90 ба 
расмият дароварда шуда-
аст, бинобар сабаби гум 
шуданаш беэътибор дони-
ста шавад.

 ► Шартномаи хариду 
фурӯши хонаи истиқоматӣ 
таҳти феҳрасти рақами 
2-1103, ки аз санаи 
11.04.1990 дар Идораи но-
тариалии давлатии ш. 
Ваҳдат ба номи Аҳмадова 
Муҳаррама, бо суроғаи ш. 
Ваҳдат, кӯчаи Каленин, хо-
наи 7 ба расмият даровар-
да шудааст, бинобар саба-
би гум шуданаш беэъти-
бор дониста шавад.

 ► Аттестати синфи 11 
Т-АТУ №0642474 ба номи 
Давлатов Ифтихор Са-
бруддинович, ки соли 
2019 аз МТМУ №56-и 
ноҳияи Сино дода шуда-
аст, аз сабаби гум шуда-
наш беэътибор дониста 
шавад. 

 ► Дастгоҳи ҳисоббаро-
баркунӣ (Кассовый аппа-
рат), Миника 1105Ф, 
№2000581, ба номи Акба-
ров Мунавваршо Давлат-
хоҷаевич, соли 2016, аз 
сабаби гум шуданаш беэ-
ътибор дониста шавад. 

 ►  Ҳуҷҷатҳои ронандагӣ 
ва шиносномаи шаҳрван-
дӣ, А01688266, ба номи 
Нематов Акрам Зокиро-
вич, ки санаи 17.01.2019 
аз ШВКД-2 ноҳияи Фир-
давсӣ дода шудааст, аз 
сабаби гум шуданашон 
беэътибор дониста ша-
ванд. 

 ► Дафтарчаи имтиҳонот, 
Д201953, ба номи Ҳаким-
зода Суфиолоҳ Маҳмад-
саид, ки соли 2019 аз До-
нишгоҳи аграрии Точики-
стон ба номи Ш. Шоҳтемур 
дода шудааст, аз сабаби 

гум шуданаш беэътибор 
дониста шавад. 

 ► Дафтарчаи имтиҳонот, 
Ш13168, ба номи Хоҷазо-
да Исломиддин Раҷаб-
хоҷа, ки соли 2019 аз До-
нишгоҳи аграрии Тоҷики-
стон ба номи Ш. Шоҳтемур 
дода шудааст, аз сабаби 
гум шуданаш беэътибор 
дониста шавад.

 ► Шиносномаи техникӣ 
бо реестри №8831, №286, 
ба номи Сафаров Шер, 
ноҳияи Рӯдакӣ, ҷамоати 
Чортеппа, уч. Кам-
пирқалъа 47, аз сабаби 
гум шуданаш беэътибор 
дониста шавад. 

 ► Шаҳодатномаи ҳуқуқ ба 
мерос аз рӯи қонун таҳти 
феҳристи №4М-2 аз санаи 
10.02.2017 ба номи Сафа-
рова Меҳринисо Тошмаҳ-
мадовна, бо суроғаи ноҳи-
яи Шаҳринав, ҷамоати 
деҳоти Шаҳринав, кӯчаи 
Рофеъзода, ки дар нотари-
уси давлатии Идораи нота-
риалии давлатии ноҳияи 
Шаҳринав ба расмият да-
роварда шудааст, аз саба-
би гум шуданаш беэъти-
бор дониста шавад. 

 ► Шаҳодатнома дар бо-
раи бақайдгирии давлатӣ 
аз 19-уми июни соли 2023, 
№92417 ба номи Аминов 
Сайвали Сайдамирович, 
бо суроғаи ш. Душанбе, 
ноҳияи И. Сомонӣ, кӯчаи 
Мухторов, хонаи 2/1, аз 
сабаби гум шуданаш беэ-
ътибор дониста шавад. 

 ► Сертификати ҳуқуқи 
истифодаи замин, Да-
раҷаи А №0383977, аз са-
наи 08.05.2013, рақами 
қайд Б-14901, ба номи 
Олимов Зафар, бо су-
роғаи шаҳри Ҳисор, ҷамо-
ати деҳоти Ҳисор, Куми-
таи заминсозӣ ва геодезии 
ҶТ, аз сабаби гум шуда-
наш беэътибор дониста 
шавад. 

 ► Аттестати синфи 9 ба 
номи Гулов Баходур Мах-
муродович, ки соли  1996 
аз МТМУ №17-и ноҳияи 
Фирдавсӣ дода шудааст, 
аз сабаби гум шуданаш бе-
эътибор дониста шавад.

 ► Шаҳодатнома ва иқти-
боси соҳибкори инфиродӣ 
ба номи Амирқулов Дил-
шод Ҷомаҳмадович, 
№0050260, РЯМ: 
4130013305, РМА: 
415024941, ки дар Нозиро-
ти андози шаҳри Норак ба 
расмият дароварда шуда-
аст, аз сабаби гум шуданаш 
беэътибор дониста шавад.  

 ► Дипломи Б №540934, 
рақами қайд №2594, ба 
номи Собиров Зокиржон 
Гелдиярович, ки санаи 
22.07.1987 аз Омӯзишгоҳи 
миёнаи касбию техникии 
№62, шаҳри Душанбе до-
да шудааст, аз сабаби гум 
шуданаш беэътибор дони-
ста шавад. 

 ►  Аттестати синфи 11 
Т-АТУ №0391989 ба номи 
Гиёева Муҳайё, ки соли 
2017 аз МТМУ №48, ноҳи-
яи Шоҳмансур дода шуда-
аст, аз сабаби гум шуда-
наш беэътибор дониста 
шавад. 

 ► Шартномаи ҳадяи би-
ноҳои таҳти литерҳои 2.1/
хх ва 4.1/хх хонаи истиқо-
матӣ, ки аз тарафи Сари-
дораи нотариалии давла-
тии Ҷумҳурии Тоҷикистон 
5-уми майи соли 2021, 
таҳти феҳристи №1Ш-777 
ба Хайдаров Кадыр Раҷа-
бович нисбат ба литерҳои 
2.1/хх ва 4.1/хх хонаи ис-
тиқоматии №1, воқеъ дар 
шаҳри Душанбе, 2-юм гу-
заргоҳи кӯчаи А. Шукуҳӣ 
дода шудааст, бинобар 
сабаби гум шуданаш беэ-
ътибор дониста шавад.

 ► Васиятнома, ки аз та-
рафи нотариуси давлатии 
Идораи нотариалии дав-
латии ноҳияи Рӯдакӣ 28-
уми сентябри соли 2017 
тасдиқ карда шудааст ва 
дар феҳрист таҳти №4ғ-
1083 сабт карда шудааст, 
бинобар сабаби гум шуда-
наш беэътибор дониста 
шавад.

 ► Шартномаи хариду 
фурӯши квартира, ки аз 
тарафи Идораи нотариа-
лии давлатии ноҳияи Си-
нои шаҳри Душанбе 2-юми 
декабри соли 1992, таҳти 
феҳристи №8Д-3-5-1719 
ба номи Мустафаев Ру-
стам Тоҳирович нисбат ба 
квартираи №3, воқеъ дар 
шаҳри Душанбе, кӯчаи А. 
Навоӣ, хонаи 21 дода шу-
дааст, бинобар сабаби гум 
шуданаш беэътибор дони-
ста шавад. 

 ► Шартномаи хариду 
фурӯши хона, ки аз тара-
фи Идораи 3-юми нотари-
алии давлатии шаҳри Ду-
шанбе 30-юми апрели со-
ли 1975, таҳти феҳристи 
№Д-58 ба номи Раҷабали-
ев Акбар нисбат ба хонаи 
истиқоматии №58, воқеъ 
дар шаҳри Душанбе, кӯ-
чаи Тахтагул дода шуда-
аст, бинобар сабаби гум 
шуданаш беэътибор дони-
ста шавад.

 ► Шартномаи хариду 
фурӯши квартира воқеъ 
дар шаҳри Душанбе, кӯ-
чаи Фирдавсӣ, хонаи 
15/9к, ҳ 33 ба номи 
шаҳрванд Шоев Шох дар 
асоси шартномаи хариду 
фурӯши квартира, ки дар 
Идораи нотариалии ноҳи-
яи Фирдавсӣ аз 12.02 1999 
таҳти феҳристи 1ш_261 
ба расмият дароварда шу-
дааст, бинобар сабаби гум 
шуданаш беэътибор дони-
ста шавад.

 ► Патенти соҳибкори ин-
фиродӣ ба номи Ҳомидов 
Нодиршо Маҷидович, 
РЯМ: 1230061305, РМА: 
125651339, ки соли 2011 
дар Нозироти андози 
ноҳияи Рӯдакӣ ба расмият 
дароварда шудааст, аз са-
баби гум шуданаш беэъ-
тибор дониста шавад. 

 ► Маълумотномаи сил-
силадори №0060659 аз 
28.09.2011 ба номи Ҷон-
маҳмедов Шаҳрон Хоҷа-
аҳмадович, ВТЭК, аз саба-
би гум шуданаш беэъти-
бор дониста шавад. 

 ► Шаҳодатнома ва иқти-
боси соҳибкори инфиродӣ 
Урманов Хуршед Раҳмат-
жонович, РЯМ: 
0730063593, РМА: 
075161182, аз санаи 
01.07.2012, бинобар саба-
би гум шуданаш беэъти-
бор дониста шавад.

 ► Шаҳодатнома ва иқти-
боси соҳибкори инфиродӣ 
Юсупова Ойларой, РЯМ: 
0730223771, РМА: 
076211130, аз санаи 
08.07.2022, бинобар саба-
би гум шуданаш беэъти-
бор дониста шавад.

 ► Патенти соҳибкори ин-
фиродӣ Шарипов Рустам, 
РЯМ: 0730163546, РМА: 
075038197, аз 13.04.2018, 
бинобар сабаби гум шуда-
наш беэътибор дониста 
шавад.

 ► Шаҳодатнома ва Иқти-
боси соҳибкори инфиродӣ 
Заитов Хайрулло, РЯМ: 
0730069533, РМА: 
075121012, аз санаи 
06.02.2013, бинобар саба-
би гум шуданаш беэъти-
бор дониста шавад.

 ► Патенти соҳибкори ин-
фиродӣ Давлатов Фируз, 
РЯМ: 0730217721, РМА: 
225362169, аз 19.10.2021 
бинобар сабаби гум шуда-
наш беэътибор дониста 
шавад.

 ► Шартномаи хариду 
фурӯши квартира таҳти 

феҳрасти рақами 8Ш-901, 
ки аз 13.03.2018 дар Сари-
дораи нотариалии давла-
тии ҶТ ба номи Карома-
туллоева Сурайё Саидму-
родовна, бо суроғаи ш. 
Душанбе, кӯчаи Клаген-
фрут, хонаи 1, квартираи 
71 ба расмият дароварда 
шудааст, бинобар сабаби 
гум шуданаш беэътибор 
дониста шавад.

 ► Шартномаи ҳадяи хо-
наи истиқоматӣ таҳти 
феҳрасти 1Ш-685 аз 
16.04.2021, аз тарафи Са-
ридораи нотариалии дав-
латии ҶТ ба номи Раҳма-
тов Меҳроҷиддин Наҷмид-
динович, хона воқеъ дар 
ш. Душанбе, кӯчаи Пу-
лодӣ, хонаи 19А, бинобар 
сабаби гум шуданаш беэ-
ътибор дониста шавад.

 ► Муҳр ба номи соҳибко-
ри инфиродӣ Насимова 
Парвина Азимовна, РМА: 
015339039, аз сабаби гум 
шуданаш беэътибор дони-
ста шавад. 

 ► Шаҳодатнома дар бо-
раи бақайдгирии давлатии 
Ҷамъияти дорои масъули-
яташ маҳдуди “Вантакс”, 
РЯМ: 0210015236, РМА: 
020037704 ва Иқтибос аз 
Феҳристи ягонаи давлатии 
шахсони ҳуқуқӣ бинобар 
сабаби гум шудан аз эъти-
бор соқит дониста ша-
ванд.

 ► Шаҳодатномаи соҳиб-
кори инфиродӣ ба номи 
Нурбобоев Нусратулло 
Рузибоевич, РМА: 
075039098, РЯМ: 
0730134378, аз сабаби 
гум шуданаш беэътибор 
дониста шавад.

 ► Соҳибкори инфиродӣ 
Пирхонов Парвез Нурхо-
нович, №0227818, РЯМ: 
0330189915, РМА: 
037130366, фаъолия-
ташро қатъ менамояд. 

 ► ҶДММ "Рабони Ойл", 
РЯМ: 0710010116, РМА: 
070017045, аз 05.12.2018, 
дар шаҳри Турсунзода, 
барҳам мехӯрад. Арзу 
шикоятҳо дар давоми 2 
моҳ қабул карда меша-
ванд.

 ►  ҶДММ "Рамазони Пар-
виз", РЯМ: 0710011015, 
РМА: 070018021, аз 
09.02.2022, дар шаҳри 
Турсунзода, барҳам 
мехӯрад. Арзу шикоятҳо 
дар давоми 2 моҳ қабул 
карда мешаванд. 

БАРЊАМ МЕХӮРАД

МЕФУРӮШАМ

ЭЪТИБОР НАДОРАД

(Аввалаш дар саҳ.9)
Чун «кор» анҷом ёфт, пи-

сарчаи калонӣ бандро ба дасти 
хурдӣ дод ва аз дасти ӯ халтачаи 
селофаниро гирифта, аз до-
хили он як зарфи пластикии 
нимлитраро берун овард. Даст-
пӯшакҳои яккаратаи резини-
ро ба даст кашид ва сарпӯши 
пластикро кушода, ба ҷойи 
он сарпӯши дигарро тоб дод, 
ки он сӯрохии хурде дошт ва 
мисли обшапак пластикро зер 
карда, тамоми он ҷойи симчӯ-
бро, ки саг аломатгузорӣ карда 
буд, шуст. Баъд аз халтача ду 
намуд сачоқҳои хушк ва тар-
ро (салфеткаҳо) берун овард, 
бо сачоқи тар симчӯбро пок 
кард, баъдан бо сачоқи хушк 
онро хушк намуд. Ин манза-
раро дида, ман бо духтарчаам 
канортар рӯи сабза нишастем, 
то кору кирдори бачаҳоро то 
охир тамошо кунем. Бароям 
муҳим буд, ки Ганҷина онро 
бубинад.

Баъди анҷоми кор писаба-
чаҳо аз чӣ сабабе роҳро давом 
намедоданд ва чизеро интизор 
буданд. Баъди чанд лаҳза кучук 
канортари роҳ рафт ва заминро 
бӯкунон пасу пеш медавид, ҳар 
буттаеро бӯ мекард, аз пешина 
ҳам безобитатар буд. Оқибат 
ҷое нишаст ва «кор»-и калон-
тареро анҷом дод. Писарба-
чаи калонӣ аз халтача боз як 

халтачаи шаффофро берун 
оварда, ба дасташ пӯшид ва 
эҳтиёткорона он «савғотиро» 
ба он ҷо карда, даҳонашро 
маҳкам баста, ба халтачаи ка-
лон андохт. Мисли пештара 
бо пластик роҳравро шуст ва 
пок намуд. Ҳамаи коғазҳои 
истифодашударо низ ба хал-

тача андохт, гирду атрофро 
бо диққат аз назар гузаронид, 
то чизе боқӣ намонда бошад. 
Баъд аз он дастпӯшакҳоро низ 
кашида, ба халта андохт ва аз 
писарчаи хурдӣ хост, ки аз он 
пластик ба дастонаш об резад. 
Саранҷом ҳамаи «таҷҳизот» 
дохили халтаи сарбаста шуд. 

Кучук ба ҷастухез даромад, 
хело хушҳол менамуд. Бачаҳо 
ба роҳ даромаданд, боз гар-
данбанд дар дасти калонӣ ва 
халтача дар дасти хурдӣ. Тӯли 
понздаҳ-бист дақиқае, ки онҳо 
машғули кор буданд, роҳгуза-
рони зиёд аз бари онҳо мегу-
заштанд ва ҳар маротиба пи-

сарбачаҳо аз онҳо бо ишораи 
нимхам кардани сар таъзим 
карда, узр мепурсиданд...

Хонандаи азиз, шояд шумо 
фикр кунед, ки ин як ҳодисаи 
хурд метавонад мисоли ҷолиб 
дар тарбияи фарзанд бошад, 
агар не, тасаввур кунед, ки то 
кадом андоза масъулият, дарки 
риояти шаҳрвандӣ, дар тамиз 
нигоҳ доштани муҳити зист, 
одоби ҷамъиятӣ дар мафкураи 
ин ду кӯдак ҷо шуда бошад, ки 
чунин рафтор кунанд! Пеш аз 
он ки бо саг ба сайругашт баро-
янд, чӣ қадар омодагӣ гириф-
тан, то чӣ андоза дастури во-
лидайнро дар мавриди тозагӣ, 
рафтор дар ҷойи ҷамъиятиро 
риоя кунанд. 

Дар Япония партовҳоро ода-
тан дар ҳар ҷо партофтан мум-
кин нест ва қуттиҳои ахлотпар-
тоӣ на дар ҳама ҷо вомехӯранд. 
Мардум одатан ҳар куҷое, ки 
сайругашт кунанд, ҳамаи пар-
товҳои худро ба халтачаҳои се-
лофанӣ андохта, бо худ ба хона 
мебаранд ва дар хона онҳоро 
гурӯҳбандӣ намуда, дар рӯзҳои 
муайян пагоҳии барвақт дар 
ҷойҳои махсус мегузоранд ва 
мошинҳои боркаш онро барои 
коркард, истифодаи такрорӣ 
ва истеҳсоли барқ ба фабрика 
мебаранд.

 Ҳамроҳхон ЗАРИФӢ

ТАРБИЯ, МУНОСИБАТ, МАСЪУЛИЯТ

Дуди бобо
Марде сигор кашида истодааст, ки баногоҳ духтараки 

нозанине пайдо мешавад. Дарҳол сигорро дар пушташ 
пинҳон карда, ба духтар гап мепартояд:

- Эй парӣ, аҷаб хушрӯй будаӣ, бобота месӯзонӣ-да!
Духтар бо тамасхур мегӯяд:
- Барои ҳамин аз пасатон дуд баромада истодааст, бобо!?

Асрори хушбахтӣ
Аз марди хонавода мепурсанд:
- Чӣ тавр муяссар шуд, ки ягон маротиба бо ҳамсарат 

ҷанҷол надоштӣ?
Мард мегӯяд: 
- Вақте оиладор шудем, шарт бастем. Агар занам буби-

над, ки қаҳрам омадааст, зуд ба ошхона меравад ва то ором 
шуданам намеояд. Ман ҳам дар навбати худ, агар бинам, ки 
занам ба ғазаб омадааст, зуд ба боғи ҳавлӣ мебароям ва то 
ором шуданаш барнамегардам. Инак, расо 50 сол мешавад, 
ки дар боғ зиндагӣ дорам.

Ҳуруфчин 
Духтаре ба ҳайси ҳуруфчин ба кор даромаданӣ шуда, ба 

роҳбари корхона мегӯяд:
- Ман дар як дақиқа 1200 ҳарф чида метавонам. 
Роҳбар ба ваҷд меояд. Духтар гапашро давом дода, ме-

гӯяд:
- Рости гап, матни чидаамро хонда намешавад.

Тоқӣ 
Марде аз кор ба хона меояду писараш аз ӯ пул мепурсад. 

Падар як пули панҷсомониро бароварда медиҳад. Писарча 
ба пул нигоҳ карда, мебинад, ки дар он акси Садриддин 
Айнӣ аст. Онро ба таги болишт мегузораду хоб меравад. 
Шаб падар пулро аз таги болишти писараш гирифта, ба 
ҷояш яксомона мегузорад. Субҳ писар аз хоб хеста, пулро 
дида, ба гиря медарояд.

Падар мепурсад:
- Барои чӣ гиря мекунӣ?
Писар мегӯяд:
- Пули ман тоқӣ дошт, ин пул тоқӣ надорад.
Падар дар ҷавоб мегӯяд:
- Бачем, одам ки шаб хоб рафт, тоқияшро аз сар меги-

рад-дия.
Туҳфа 

Мард аз занаш мепурсад:
- Соро, ба ту телефон туҳфа кунам ё гӯшвор?
Зан мегӯяд:
- Мардак, ба ман пӯстин харида диҳед, ки дар як кисааш 

телефон бошаду дар кисаи дигараш гӯшвор.

Ҷойи дастнорас
Духтаре чуткаи дандоншӯияшро дар назди дугонааш 

таъриф карда, мегӯяд:
- Чуткаи ман дандонҳои дар ҷойҳои дастнорас бударо 

ҳам тоза мекунад. Аз ту чӣ?
Дугонааш дар ҷавоб:
- Ман дар ҷойҳои дастнорас дандон надорам.

Таҳияи 
Н.РАҶАБОВА

Сканворд

2 чашм дорам
Мундонӣ вориди идорае 

шуд, ки масъул кори баъзеҳо-
ро буд ва баъзеи дигарро бо 
тундӣ рад мекард. Чун навбат 
ба Мундонӣ расиду дархости ӯ 
низ рад шуд, аз масъул пурсид:

- Чаро шумо ҳамаро бо 1 
чашм намебинед?

- Чунки ман 2 чашм дорам,- 
гуфт бо киноя.

Зиндагии беҷон
Мегӯянд, ки вақте ҷон мера-

вад, зиндагӣ ба охир мерасад. 
Оё ин рост аст?,- пурсидам аз 
Мундонӣ.

Гуфт:
- Комилан дурӯғ аст.
- Чӣ хел дурӯғ?,- бо тааҷҷуб 

пурсидам.
- Фалонӣ,- гуфт,- арӯсашро 

“ҷони ман” мегуфт. Ҷонаш 
рафт, вале беҷон зиндагӣ до-
рад ку!

Тавбашикан
Мундонӣ рӯзҳои исти-

роҳат меҳмони чанд нафар аз 
ҳамдеҳаҳо шуд ва бо нафаре 
вохӯрд, ки замоне аз боданӯ-
шиву мастӣ тавба карда буд. 

Баъд аз салому алейк ӯро дар 
ҳолати ширакайфӣ дида, пур-
сид:

- Тавба чӣ шуд, бобо, тавба? 
Боз тавбаро шикастаед ку!

Бо табассум гуфт:
- Тавбашикан бош, аммо 

дилшикан не.

Дари ҳамсоя
Бегоҳирӯзӣ нимхаставу 

афсурда ба хона баргаштам. 
Ғарқи хаёл калидро аз ҷайб ги-
рифта, ҳарчанд кӯшиш кардам, 
дарро кушода натавонистам. 
Баъди кӯшишҳои нобарори 
ман, дар аз дохил кушода шуду 
дар рӯ ба рӯям зани ҳамсояро 
дида, дарёфтам, ки ман кӯ-
шиши кушодани дари хонаи 
ҳамсояи як оёшна поёнро кар-
даам. Рухсораҳои суп-сурхам 
боз сурхтар шуданду аз ӯ барои 
иштибоҳам узр пурсида, ба хо-
наи худам омадам. Баъди чанде 
очаи бачаҳо занг зада, пурсид:

- Мардак, тинҷӣ аст, хонаи 
ҳамсоя рафтаед?

Бо ҳайрат пурсидам:
- Кӣ алакай ин хабарро 

расонд?
Гуфт:

- Зани ҳамсоя занг зада, 
гуфт, ки “дугона, зуд биё, 
шавҳарат дари маро мекӯбад”!

Инсонҳои чиркдӯст
Пулро чирки даст мегӯянд, 

вале чаро касе дасти худро аз 
ин чирк тоза кардан наме-
хоҳад?,- пурсидам аз Мундонӣ.

Гуфт:
- Чунки мо инсонҳои чирк-

дӯст ҳастем.

Ба ман нарасид
- Дар деҳае бо ҷавони шӯхе 

рӯ ба рӯ шудам, ки агарчи 30 
сол дошт, ҳанӯз оиладор на-
шуда буд. Чун сухан аз оила ба-
ромад, бо кунҷковӣ пурсидам:

- Чаро то ҳанӯз зан наме-
гирӣ?

Чанд нафарро номбар кар-
да, бо ханда гуфт:

- Беинсофҳо ҳама 2-3-тоӣ 
зан гирифтанд, ба ман якта ҳам 
нарасид.

Холиқназар 
ҶУМЪАЗОДА

ЛАТИФАЊО


